
1 ᐅᖃᐅᓯᕐᑕᕆᒋᐊᖕᖓᑕᖏᑦ 

ᑌᒣᒻᒪᑦ, ᓄᓇᓕᓕᒫᓂ ᒪᓕᒐᐅᑉ ᐃᓂᓪᓚᖓᐅᓯᑦᓴᖓ ᓄᓇᕕᒻᒥ ᐋᓐᓂᐊᓯᐅᕐᑕᐅᓂᕐᒧᑦ 

ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑖᕐᑕᕈᑎᑦᓴᖏᑦᑕ ᐱᓇᓱᐊᕐᑕᐅᓂᖓᑎᒍᑦ, ᑖᓐᓇ ᓄᓇᓕᓕᒫᓂ 

ᐋᓐᓂᐊᕕᓕᐊᕐᓂᒧᑦ ᐊᐅᓪᓚᑲᑦᑕᓂᕐᒧᑦ ᒪᓕᒐᖅ ᑐᑭᓯᓇᕐᑎᓯᒍᑎᐅᕗᖅ ᑐᖕᖓᕕᓕᐊᒍᓯᒪᔪᓂᒃ ᐅᑯᐊ 

ᐱᓪᓗᒋᑦ  Annexe 4 à la Circulaire 2023-017 du Ministère de la Santé et des Services Sociaux (MSSS) 

ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑖᕐᑕᕈᑎᑦᓴᖏᓐᓅᓕᖓᔪᓂᒃ 

ᐃᓚᐅᔪᓅᓕᖓᔪᓂᓪᓗ ᐊᖏᖃᑎᒌᒍᑎᒧᑦ (JBNQA). ᑲᒪᔨᒻᒪᕆᖏᑦ ᐋᓐᓂᐊᕖᒃ ᑐᓚᑦᑕᕕᐅᓪᓗ 

ᐃᓅᓕᑦᓯᕕᐅᓪᓗ, ᑭᒡᒐᑐᕐᑎᖏᓪᓘᓃᑦ ᑲᒪᒋᔭᑦᓴᖃᕐᐳᑦ ᐊᑐᓕᕐᑎᑕᐅᒋᐊᖃᕐᓂᖏᓐᓂᒃ 

ᐊᐅᓚᑕᐅᓂᕆᒋᐊᓕᖏᓐᓂᓗ ᑖᑦᓱᒪ ᓄᓇᓕᓕᒫᓂ ᐋᓐᓂᐊᕕᓕᐊᕐᓂᒧᑦ ᐊᐅᓪᓚᑲᑦᑕᓂᕐᒧᑦ ᒪᓕᒐᐅᑉ 

ᓄᓇᕕᒻᒥ.     

ᑖᓐᓇ ᒪᓕᒐᖅ ᐊᑐᕐᑕᐅᔪᖅ ᐋᓐᓂᐊᕕᓐᓄᑦ ᓄᓇᖃᕐᕕᒦᑦᑐᓄᑦ 17-ᒥ (ᓄᓇᕕᒻᒥ) ᐊᐅᓪᓚᑲᑦᑕᓂᕐᒧᑦ 

ᐊᖏᕐᑕᐅᓯᒪᑦᓱᑎᒃ ᐋᓐᓂᐊᓯᐅᕐᑕᐅᒋᐊᕐᑐᑐᓄᑦ ᓄᓇᕕᒻᒥ ᓄᓇᕕᐅᓪᓗ ᓯᓚᑖᓄᑦ ᐃᓚᐅᒍᑎᓕᓐᓄᑦ 

ᐊᖏᕐᑕᐅᖄᕐᓯᒪᔪᓄᓪᓗ ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑖᕐᑕᕈᑎᖏᑎᒍᑦ.  

ᐊᓯᑦᔩᒍᑕᐅᑦᓱᓂ ᒪᓕᒐᕐᒥᒃ “ᓄᓇᓕᓕᒫᓂ ᐊᑐᕐᑎᓄᑦ ᐃᖏᕐᕋᐅᑎᖃᕐᓂᒧᑦ ᒪᓕᒐᖅ ᓄᓇᕕᒻᒥ”  

ᐊᖏᕈᑕᐅᔪᕕᓂᕐᒥᒃ ᕕᐳᐊᕆ 21, 2019-ᒥ, ᑖᓐᓇ ᒪᓕᒐᖅ ᓄᑕᐅᓯᓕᕐᑕᐅᒋᐊᖃᓲᖅ ᐊᕐᕌᒍᐃᑦ 

ᐱᖓᓱᑕᒫᑦ (3).  

ᑖᓐᓇ ᒪᓕᒐᖅ ᑐᕌᒐᖃᕈᑕᐅᔪᖅ ᐋᓐᓂᐊᕖᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᓇᓱᖃᑎᒌᕝᕖᑦ 

ᓄᓇᕕᒻᒦᑐᒥᒃ ᐊᓪᓚᕕᒻᒪᕆᒻᒥᒃ ᐱᓇᓱᖃᑎᖃᕐᐸᓂᐊᕐᑎᓗᒋᑦ, ᐃᓚᐅᒍᑎᓖᑦ 

ᐋᓐᓂᐊᕕᓕᐊᕐᕕᐅᖁᔭᐅᓯᒪᔪᒧᑦ ᐊᐅᓪᓚᑎᑕᐅᕙᓐᓂᐊᑎᓪᓗᒋᑦ ᑲᒪᒋᔭᐅᕕᑦᓴᑕᓕᒻᒧᑦ ᐱᒍᑦᔭᐅᕕᑦᓴᑕᓕᒻᒧᓗ 

ᖃᓄᐃᓐᓂᖓ ᒪᓕᓪᓗᒍ ᐊᑐᕐᑎᐅᑉ. 

ᑐᑭᓯᓇᕐᑎᑕᐅᒻᒪᑦ ᐅᑯᓇᓂ  2023-017_Annexe (2023-05-19)_Politique PDU du MSSS, ᑯᐯᒃᒥ 

ᐃᓗᓯᓕᕆᓂᕐᒧᑦ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ RSSS-ᑯᑦ ᐱᓇᓱᕝᕕᖁᑎᖏᓐᓂᒃ ᐊᖏᕈᑎᖃᖁᔨᔪᑦ 

ᓄᓇᓕᓕᒫᓂ ᐊᑐᕐᑏᑦ ᐊᕐᕕᑕᕐᓂᒧᑦ ᒪᓕᒐᖓᓂᒃ ᐃᓱᒪᒋᓕᐅᑎᔭᐅᑦᓯᐊᑎᓪᓗᒋᑦ ᓄᓇᓕᒻᒥᐅᓅᓕᖓᔪᑦ 

ᐅᑯᓇᓃᖕᖏᑐᑦ  Annexe 4 à la Circulaire 2023-017  ᐃᓚᐅᒍᑎᓕᓐᓄᑦ ᐊᑐᕐᑕᐅᒋᐊᓖᑦ.  

2 ᐱᖁᔭᑎᒍᑦ ᑐᖕᖓᕕᖏᑦ 

ᑖᓐᓇ ᐊᓪᓚᓯᒪᔪᖅ ᐊᓯᑦᔨᒋᐊᕐᑕᐅᓯᒪᔪᖅ ᐊᖏᕈᑕᐅᓯᒪᑦᓱᓂᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ.   

ᒪᓕᑦᑐᖅ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᑲᑕᕐᕕᑯᑦ ᒪᓕᒐᖏᑦᑕ ᑐᑭᖏᓐᓂᒃ, ᑐᕌᒐᖏᓐᓂᒃ 

ᑭᓇᒃᑰᓂᖏᓐᓂᓗ ᐱᒍᑦᔭᐅᒍᓐᓇᑐᑦ ᐊᑦᔨᒌᖕᖏᑐᓂ ᒪᓕᒐᖏᓐᓃᑐᓂ ᐊᑭᖃᕐᑎᑕᐅᖕᖏᑐᓂᓪᓗ 

ᐃᑲᔪᕐᓯᔭᐅᒍᑎᑦᓴᓂ ᐅᖃᐅᓯᕐᑕᖏᓐᓃᑐᓂᒃ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᑲᑕᕐᕕᑯᑦ 

ᐊᓪᓚᓯᒪᔪᖁᑎᖏᓐᓂ.     

 

https://g26.pub.msss.rtss.qc.ca/Formulaires/Circulaire/ConsCirculaire.aspx?enc=rcxPw/mm61I=
https://g26.pub.msss.rtss.qc.ca/Formulaires/Circulaire/ConsCirculaire.aspx?enc=rcxPw/mm61I=
https://g26.pub.msss.rtss.qc.ca/Formulaires/Circulaire/ConsCirculaire.aspx?enc=rcxPw/mm61I=

3 ᑐᖕᖓᕕᖏᑦ 

1. ᐊᐅᓪᓚᑎᑕᐅᓲᒍᓗᑎᒃ ᖃᓂᓐᓂᐹᒧᑦ ᐋᓐᓂᐊᓯᐅᕐᑎᒪᕆᓕᒻᒧᑦ ᐋᓐᓂᐊᕕᓕᒻᒧᓘᓐᓃᑦ. 

2. ᐊᖏᕈᑕᐅᓯᒪᔪᒥᒃ ᐊᐅᓪᓚᑎᑦᓯᓚᖓᔪᖅ ᐋᓐᓂᐊᕕᒃ ᐋᓐᓂᐊᓯᐅᕐᑎᒪᕆᖓᑕ ᐊᐅᓪᓚᑎᑕᐅᓚᖓᔫᑉ 

ᐊᑎᖓᓂᒃ ᐊᓪᓚᓯᒪᒋᐊᓖᑦ, ᐊᐅᓪᓚᖁᔨᓯᒪᔪᕕᓂᕐᒥᒃ ᐅᕝᕙᓘᓐᓃᑦ ᐱᓇᓱᑦᑎᒥᒃ 

ᐃᒻᒪᖃᐅᑎᑦᓴᖃᖕᖏᑐᑦ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑦᓴᓕᕆᓂᕐᒥᒃ, ᐊᖏᕈᑎᖃᕐᓯᒪᔪᒥᒃ. 

3. ᐃᓱᐊᕐᓂᐹᒃᑯᑦ ᐊᑭᑭᓐᓂᐸᐅᒐᓱᐊᕐᑐᑯᓪᓗ ᐊᐅᓪᓚᑎᑕᐅᓗᓂ ᐅᐃᒪᓇᕐᓂᖓ ᒪᓕᓪᓗᒍ 

ᖃᓄᐃᓐᓂᖓᓗ ᐊᑐᕐᑎᐅᑉ. 

4. ᐅᐃᒪᓇᖕᖏᑐᒥᒃ ᐋᓐᓂᐊᕕᓕᐊᕆᐊᓕᒃ, ᐊᑐᕐᑎ ᐊᑐᕋᓱᐊᑦᓯᐊᕆᐊᓕᒃ 

ᐱᕙᓪᓕᖁᑎᑖᕐᑕᕆᔭᐅᓲᓕᒫᓂᒃ ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑖᕐᑕᕈᑕᐅᓲᓂᒃ, ᐃᓅᖃᑎᒌᑎᒍᑦ 

ᐃᑲᔪᕐᓯᔭᐅᒍᑎᑦᓴᓂᒃ, ᑲᕙᒪᒃᑯᑦ ᐃᑲᔪᕐᓯᒍᑎᑦᓴᖏᓐᓂᒃ (SAAQ, CNESST, etc.) ᐅᕝᕙᓘᓐᓃᑦ 

ᐊᑕᐅᓯᐅᑦᑎᑐᑦ ᐃᒻᒪᖃᐅᑎᑦᓴᑖᕆᓲᖏᓐᓂᒃ. ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ 

ᐱᕙᓪᓕᖁᑎᑦᓴᖏᑦ ᐊᓯᐊᒍᑦ ᐊᑭᓖᒍᑦᔭᐅᒍᓐᓇᖏᑦᑑᔪᖃᕐᐸᑦ ᑭᓯᐊᓂ ᐊᑭᓖᑎᑕᐅᒐᔭᕐᑎᓗᒋᑦ. 

4 ᐱᕕᑦᓴᖃᕐᑎᓯᒍᑏᑦ 

4.1 ᑐᑭᖏᑦ 

ᑕᑲᒃᑯᐊᑕᒐ ᑐᑭᖏᑦ ᒪᓕᒐᕐᒨᓕᖓᔪᓕᒫᑦ. 

ᑕᑲᒃᑯᐊ ᐅᖃᐅᓰᑦ, ᑐᑭᖏᓪᓗ ᓀᓪᓕᑎᕐᑕᐅᓯᒪᒍᑎᖏᓪᓗ ᐊᑐᕐᑕᐅᓕᒫᖃᑦᑕᓚᖓᔪᑦ ᐊᐅᓚᑦᓯᔪᓄᑦ, 

ᑲᔪᓯᑎᑦᓯᔪᓄᑦ ᐊᓪᓚᖃᑦᑕᑐᓄᓪᓘᓃᑦ ᒪᓕᒐᕐᒨᓕᖓᔪᓂᒃ.  

4.1.1 ᒪᓕᑦᑎ 

ᐊᖏᕈᑕᐅᓯᒪᔪᖅ ᑭᓇᑐᐃᓐᓇᖅ ᒪᓕᑦᓯᒪᓂᐊᕐᓗᓂ ᐃᑲᔪᕐᓯᒪᓂᐊᕐᓗᓂᓗ ᐊᑐᕐᑎᒥᒃ ᐊᐅᓪᓚᓯᒪᓂᖓᓂ 

ᓄᓇᒥᓂᑦ.  

4.1.2 ᐋᓐᓂᐊᓯᐅᕐᑎ ᒪᓕᑦᑎ 

ᐋᓐᓂᐊᓯᐅᕐᑎ ᑎᓕᔭᐅᓯᒪᔪᖅ ᐋᓐᓂᐊᕕᒻᒥᑦ ᒪᓕᓐᓂᐊᓗᓂ, ᐃᑉᐱᒋᔭᖃᕐᓂᐊᓗᓂ, 

ᐊᑦᑕᓇᕐᓯᑎᑦᓯᑌᓕᓂᐊᕐᓗᓂ ᑲᒪᓂᐊᕐᓗᓂᓗ ᐊᑐᕐᑎᒥᒃ ᐅᐃᒪᓇᕐᑐᑯᑦ ᐊᐅᓪᓚᑎᑕᐅᔪᒥᒃ. 

4.1.3 ᐃᓚᐅᒍᑎᓖᑦ 

ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑦᓴᖏᓐᓄᑦ ᐃᓚᐅᔪᑦ ᑭᓇᑐᐃᓐᓇᑰᕗᑦ ᐊᑎᖏᑦ 

ᐃᓚᐅᔪᑦ ᐃᑲᔪᕐᑕᐅᒍᑎᖃᕈᓐᓇᑐᐃᓪᓗ ᑯᐯᒃᒥᐅᑦ ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖏᓐᓂᒃ ᑕᑲᒃᑯᐊᓗ 

ᒪᓕᒐᓕᐊᒍᓯᒪᔪᑦ ᒪᓕᒐᖏᑎᒎᕈᑎᒃ:   

a) ᐃᓚᐅᒍᑎᓖᑦ ᐊᖏᖃᑎᒌᒍᑎᒧᑦ JBNQA ᓄᓇᓯᒪᑦᓱᑎᒃ ᓄᓇᕕᒻᒥ; 

b) ᐃᓚᐅᒍᑎᓖᑦ ᐊᖏᖃᑎᒌᒍᑎᒧᑦ JBNQA ᓄᓇᕕᐅᑉ ᓯᓚᑖᓂᒥᐅᒍᑦᓱᑎᒃ, ᐊᑯᓃᓚᖓᒐᑎᒃ (ᐆᑦᑐᕋᐅᑎᒃᑲ 

ᐃᓕᓵᑦ, ᑎᒍᔭᐅᒪᔪᑦ ᐊᑐᕐᑏᓘᓐᓃᑦ ᐋᓐᓂᐊᕕᓕᐊᕐᑎᑕᐅᓲᑦ ᓄᓇᕕᐅᑉ ᓯᓚᑖᓄᑦ); 

c) ᐃᓚᐅᒍᑎᓖᑦ ᐊᖏᖃᑎᒌᒍᑎᒧᑦ JBNQA ᓄᓇᕕᐅᑉ ᓯᓚᑖᓂᒥᐅᒍᒋᐊᕐᑐᓯᒪᔪᑦ ᐊᕐᕌᒍᓂ ᖁᓕᐅᖕᖏᑐᓂ 

(10) ᐅᖓᓕᐊᕇᑦᑐᓂ; 

d) ᐃᓚᐅᒍᑎᓖᑦ ᐊᖏᖃᑎᒌᒍᑎᒧᑦ JBNQA ᓄᓇᕕᐅᑉ ᓯᓚᑖᓂᒥᐅᒍᒋᐊᕐᑐᓯᒪᔪᑦ ᐊᕐᕌᒍᓂ ᖁᓕᓐᓂ (10) 

ᐅᖓᓕᐊᕇᑦᑐᓂ ᐅᖓᑖᓄᓪᓘᓃᑦ ᐃᓕᓴᕆᐊᕐᓯᒪᑦᓱᑎᒃ, ᐋᓐᓂᐊᕕᓕᐊᕐᓯᒪᑦᓱᑎᒃ 

ᐱᓇᓱᒋᐊᕐᑐᓯᒪᑦᓱᑎᓪᓘᓃᑦ ᐱᓇᓱᕝᕕᒥ ᑫᓪᓚᑐᐃᓂᕐᑕᓕᒻᒥᒃ ᐃᓄᐃᑦ ᒪᑭᑕᑦᓯᐊᕆᐊᖃᕐᓂᖓᓂᒃ;  

e) ᐊᓪᓓᑦ ᑯᔩᒃᑯᑦ ᐃᓚᐅᒍᑎᓖᑦ ᐊᖏᖃᑎᒌᒍᑎᒧᑦ JBNQA ᐅᕝᕙᓘᓐᓃᑦ ᓇᔅᑳᐱᒃᑯᑦ ᐃᓚᐅᒍᑎᓖᑦ 

ᐊᖏᖃᑎᒌᒍᑎᒧᑦ Northeastern Québec ᑯᐯᒃᒥᐅᒍᑦᓱᑎᒃ.   

4.1.4 ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑦᓴᖏᓐᓂᒃ ᐱᕙᓪᓕᖁᑎᑖᕐᑕᕈᓐᓇᖏᑦᑐᑦ    

ᑕᑲᒃᑯᐊ  ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑦᓴᖏᓐᓂᒃ 

ᐱᕙᓪᓕᖁᑎᑖᕐᑕᕈᓐᓇᕋᑎᒃ ᐅᑯᓂᖓ ISC NIHB ᐱᕙᓪᓕᖁᑎᑖᕐᑕᕈᓐᓇᕋᓗᐊᕐᓱᑎᒃ: 

a) ᐃᓚᐅᒍᑎᓖᑦ ᐊᖏᖃᑎᒌᒍᑎᒧᑦ JBNQA ᓄᓇᕕᐅᑉ ᓯᓚᑖᓂᒥᐅᒍᒋᐊᕐᑐᓯᒪᔪᑦ ᐊᕐᕌᒍᓂ ᖁᓕᓐᓂ (10) 

ᐅᖓᓕᐊᕇᑦᑐᓂ ᐅᖓᑖᓄᓪᓘᓃᑦ ᐃᓕᓴᕆᐊᕐᓯᒪᒐᑎᒃ, ᐋᓐᓂᐊᕕᓕᐊᕐᓯᒪᒐᑎᒃ ᐱᓇᓱᒋᐊᕐᑐᓯᒪᒐᑎᓪᓘᓃᑦ 

ᐱᓇᓱᕝᕕᒥ ᑫᓪᓚᑐᐃᓂᕐᑕᓕᒻᒥᒃ ᐃᓄᐃᑦ ᒪᑭᑕᑦᓯᐊᕆᐊᖃᕐᓂᖓᓂᒃ; 

b) ᐃᓚᐅᒍᑎᖃᖕᖏᑐᑦ ᐃᓄᐃᑦ ᐊᖏᖃᑎᒌᒍᑎᒧᑦ JBNQA ᓄᓇᕕᒻᒥᐅᒍᑦᓱᑎᒃ;  

4.1.5 ᐋᓐᓂᐊᕕᓕᐊᕐᑐᓴᓕᐅᕐᑐᕕᓂᖅ ᐋᓐᓂᐊᕕᒃ 

ᓄᓇᕕᐅᑉ ᓯᓚᑖᓂᑦ: ᐱᒍᑦᔨᕖᑦ ᐋᕐᕿᓱᕐᑕᐅᓯᒪᔪᑦ ᐃᓕᓐᓂᐊᕕᕐᔪᐊᑉ ᐋᓐᓂᐊᕕᖁᑎᖓᑎᒍᑦ RUISSS 

McGill ᑎᓕᔭᐅᓯᒪᔪᐃᓪᓘᓃᑦ ᓄᓇᕕᒻᒥᑦ ᐋᓐᓂᐊᕕᒻᒥᑦ ᐅᕝᕙᓘᓐᓃᑦ ᕿᓄᒍᑏᑦ ᐊᖏᕈᑕᐅᓯᒪᔪᑦ 

ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑦᓴᖏᓐᓂᒃ ᐱᓇᓱᑦᑎᒧᑦ.  

ᓄᓇᕕᒻᒥ: ᑐᓚᑦᑕᕕᒃ ᐋᓐᓂᐊᕕᒃ, ᐃᓅᓕᑦᓯᕕᒃ ᐋᓐᓂᐊᕕᒃ, ᐋᓐᓂᐊᕕᐊᐱᒃ ᓄᓇᕕᒻᒦᑐᖅ ᐅᕝᕙᓘᓐᓃᑦ 

ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑦᓴᖏᓐᓂᒃ ᐱᓇᓱᑦᑎᒧᑦ ᐊᖏᕈᑕᐅᓯᒪᔪᖅ, 

ᒋᐊᖃᕐᓂᐸᑦ.  

4.1.6 ᐊᕐᕕᑕᕐᓂᒧᑦ ᑮᓇᐅᔭᕐᑐᕈᑎᕕᓃᑦ 

ᓯᓂᑦᑕᐅᑎᕕᓃᑦ, ᓂᕆᒍᑎᕕᓃᑦ ᐃᖏᕐᕋᐅᑎᖃᕐᓂᒧᓪᓗ ᑮᓇᐅᔭᕐᑐᕈᑎᕕᓃᑦ. 

4.1.7 ᐊᓇᕐᕋᖃᕐᓂᕋᕐᑕᐅᓂᖅ 

ᒪᓕᑦᓱᒋᑦ ᐅᖃᐅᓯᕐᑕᖏᓐᓃᑐᑦ 338-ᒥ ᒪᓕᒐᓕᐊᒍᓯᒪᔫᑉ ᐱᑦᔪᑎᓕᐅᑉ ᐊᑐᕐᑕᐅᒋᐊᖃᕐᓂᖓᓂᒃ 

ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑏᑦ, ᐊᓇᕐᕋᖃᕐᓂᕋᕐᑕᐅᓂᖅ ᐋᕐᕿᑕᐅᓯᒪᓲᒍᕗᖅ 

ᓇᓪᓕᐊᓃᒐᓗᐊᕐᐸᑦ ᐊᑐᕐᑎ.  

4.1.8 ᐊᑐᕐᑎ 

ᐃᓚᐅᒍᑎᓕᒃ* ᐋᓐᓂᐊᓯᐅᕐᑕᐅᓂᕐᒧᑦ ᐱᒍᑦᔭᐅᓲᖅ ᐋᓐᓂᐊᕕᒻᒧᑦ (*ᑐᑭᖓ ᐊᓪᓚᑕᐅᓯᒪᔪᖅ 4.1.3-ᒦᑦᑐᓂ). 

4.1.9 ᐊᑐᕐᑎ ᐋᓐᓂᐊᕕᒻᒨᑕᐅᓯᒪᔪᖅ 

ᐊᑐᕐᑎ ᖃᓄᐃᖕᖏᓯᐊᕐᓂᓕᕆᓂᕐᒥᒃ-ᐱᓇᓱᖃᑎᒌᕝᕕᑎᒍᑦ ᐋᓐᓂᐊᕕᒻᒨᑕᐅᓯᒪᔪᖅ: 

• ᐋᓐᓂᐊᕕᒻᒨᑕᐅᒋᐊᖃᕐᓂᐸᑦ ᖃᓄᐃᓐᓂᒥᓄᑦ  

• ᒪᓕᒉᑦ ᒪᓕᑦᓱᒋᑦ ᓱᕐᖁᐃᑕᐅᒍᑎᖃᕈᓂ ᐋᓐᓂᐊᓕᕐᓯᒪᒋᐊᖓ 

• ᐋᓐᓂᐊᕕᐅᑉ ᐱᒍᓐᓇᐅᑎᖓ ᒪᓕᓪᓗᒍ ᐃᓪᓕᒦᒋᐊᖃᓚᕿᒍᓂ. 

4.1.10 ᐊᑐᕐᑎ ᐋᓐᓂᐊᕕᒻᒦᒐᓂ ᐋᓐᓂᐊᓯᐅᕐᑕᐅᒋᐊᓕᒃ 

ᐃᓚᐅᒍᑎᓕᒃ ᐱᒍᑦᔭᐅᔪᑦᓴᓕᐊᕕᓂᖅ ᖃᓄᐃᖕᖏᓯᐊᕐᓂᓕᕆᓂᕐᒥᒃ-ᐱᓇᓱᖃᑎᒌᕝᕕᑎᒍᑦ ᐋᓐᓂᐊᕕᒻᒥ: 

• ᐋᓐᓂᐊᓯᐅᕐᑕᐅᒍᓂ ᐋᓐᓂᐊᕕᒻᒦᒋᐊᖃᕈᓐᓀᓗᓂ ᐅᕝᕙᓘᓐᓃᑦ 

• ᐃᓪᓕᖃᕐᑎᑕᐅᖕᖏᑲᓗᐊᕈᓂ ᐋᓐᓂᐊᕕᐅᑉ ᐱᒍᓐᓇᐅᑎᖓᑎᒍᑦ ᐊᖏᕐᑕᐅᓯᒪᖃᑕᐅᔪᒥᒃ. 

4.1.11 ᐋᓐᓂᐊᕕᓕᐊᕐᓯᒪᔪᑦ ᓯᓂᑦᑕᕕᖏᑦ ᐃᓚᐅᒍᑎᓕᓐᓅᓕᖓᔪᑦ 

ᐋᓐᓂᐊᕕᓕᐊᕐᓯᒪᔪᑦ ᓯᓂᑦᑕᕕᖏᑦ ᐊᐅᓚᑕᐅᔪᑦ ᖃᓄᐃᖕᖏᓯᐊᕐᓂᓕᕆᓂᕐᒥᒃ-ᐱᓇᓱᖃᑎᒌᕝᕕᑎᒍᑦ 

ᐋᓐᓂᐊᕕᒻᒧᑦ (ᓄᓇᕕᒻᒥ ᐊᓪᓚᕕᒻᒪᕆᓕᓐᓄᑦ) ᓯᓂᑦᑕᕕᑦᓴᖏᑦ ᐋᓐᓂᐊᓯᐅᕐᑕᐅᓂᕐᒧᑦ 

ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑖᕐᑕᕈᑎᖓᑎᒍᑦ ᐱᕙᓪᓕᖁᑎᑖᕐᑕᕈᓐᓇᓱᑎᒃ ᐃᓚᐅᔪᓄᑦ 

ᐋᓐᓂᐊᓯᐅᕐᑕᐅᓂᕐᒧᑦ ᐱᒍᑦᔭᐅᒋᐊᓕᓐᓄᑦ ᓄᓇᓕᒥᑕ ᓯᓚᑖᓃᓪᓗᑎᒃ. ᐅᓪᓕᕕᒃ ᐋᓐᓂᐊᕕᓕᐊᕐᓯᒪᔪᓄᑦ 

ᓯᓂᑦᑕᕕᐅᕗᖅ.  

4.1.12 ᐅᐃᒪᓇᕐᑐᑯᑦ ᐋᓐᓂᐊᕕᓕᐊᕈᑦᔭᐅᓂᖅ 

ᐅᐃᒪᓇᕐᑐᑯᑦ ᐊᐅᓪᓚᑎᑕᐅᔪᖃᓲᒍᕗᖅ ᐊᑐᕐᑎ ᖃᐅᔨᓴᕐᑕᕕᓂᐅᑎᓪᓗᒍ ᐋᓐᓂᐊᓯᐅᕐᑎᒪᕆᒻᒧᑦ ᐋᓐᓂᐊᕕᒻᒥ 

ᐱᒍᑦᔨᕕᐅᔪᒥ. 

4.1.13 ᐋᓐᓂᐊᓯᐅᕐᑕᐅᒋᐊᕐᑐᑐᖅ ᐅᐃᒪᓇᖕᖏᑐᒥᒃ 

ᐊᐅᓪᓚᑎᑕᐅᒍᓂ ᐃᓚᐅᒍᑎᓕᒃ ᐅᐃᒪᓇᕋᓂ ᐃᓅᓯᒃᑯᑦ ᑲᑉᐱᐊᓇᕐᓯᓯᒪᒐᓂ 

ᑲᒪᒋᔭᐅᑦᓴᐅᑎᒋᒋᐊᖃᕋᓂᓘᓐᓃᑦ.  

 

4.1.14 RUISSS McGill  ᐃᓕᓐᓂᐊᕕᕐᔪᐊᑉ ᐋᓐᓂᐊᕕᖁᑎᖓ 

ᐋᓂᐊᓯᐅᕐᑎᓭᑦ ᐃᓕᓴᕐᕕᖓ ᑎᓕᔭᐅᒪᐅᑎᖃᕐᓱᑎᒃ ᐃᑲᔪᕐᓯᒍᑎᖃᕐᓂᐊᓂᕐᒥᒃ 

ᐊᑕᐅᑦᓯᑰᕐᑎᑕᐅᓂᕆᒋᐊᓕᖓᓂᒃ ᐃᓗᓯᓕᕆᓂᕐᒥᒃ ᑲᒪᕖᑦ ᐃᓄᓕᕆᓂᕐᒥᓗ ᐱᒍᑦᔨᐅᑏᑦ, 

ᐃᓕᓭᕕᐅᓲᒍᑦᓱᓂ ᖃᐅᔨᓴᕐᕕᐅᓲᒍᑦᓱᓂᓗ ᐋᓐᓂᐊᓯᐅᕐᑎᓴᓄᑦ, ᒪᑯᓂᖓᓗ its CHU, its CIUSSS, CISSS 

ᐋᓐᓂᐊᕕᓐᓂᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᓇᓱᖃᑎᒋᓲᖏᓐᓂᒃ. 

4.1.15 ᐊᑕᐅᓯᐅᑦᑎᑐᑦ ᑲᒪᒋᔭᐅᒍᑎᑦᓴᖏᑦᑕ ᐸᕐᓀᑕᐅᒍᑎᖏᑦ (ICP) 

ᐸᕐᓀᕈᑕᐅᓯᒪᔪᑦ ᐊᑦᔨᒌᖕᖏᑐᓂᒃ ᐱᓇᓱᒐᖃᕐᓱᑎᒃ ᐱᓇᓱᖃᑎᒌᑦᑐᓄᑦ ᐊᑐᕐᑎᐅᑉ ᐃᓚᖓ 

ᐃᓚᐅᑎᑕᐅᓲᒍᑎᓪᓗᒍ, ᖃᐅᔨᒪᓪᓚᕆᑦᑐᖅ ᓄᓇᕕᒻᒥᐅᖅ ᐃᑲᔪᕐᓯᒪᑎᓪᓗᒍ ᖁᔭᐅᓐᓂᕈᓂ, 

ᓇᓗᓀᕐᓯᖃᑎᒌᑦᓱᑎᒃ ᓱᓇᓂᒃ ᐱᒍᑦᔭᐅᒍᑎᖃᕆᐊᖃᕐᑐᖃᕐᒪᖔᑦ, ᑭᓇᒃᑯᑦ ᐱᒍᑦᔨᓂᐊᕐᒪᖔᑕ, 

ᓱᓇᐅᓂᐊᕐᒪᖔᑕ ᑐᕌᒐᓕᐊᒍᒋᐊᓖᑦ ᐱᒍᑦᔨᐅᑎᑎᒍᓪᓗ ᐸᕐᓀᕈᑕᐅᒋᐊᓖᑦ ᐃᑲᔪᕐᓯᒪᒍᑎᑦᓭᑦ ᐊᑐᕐᑎᒥᒃ, 

ᑭᓇᒧᑦ ᐊᑐᕐᑎ ᑲᒪᒋᔭᐅᓂᐊᕐᒪᖔᑦ ᐸᕐᓀᕈᑕᐅᓗᑎᓪᓗ 

ᕿᒥᕐᕈᔭᐅᒋᐊᖃᕐᓂᖓᑕ/ᓄᑕᐅᓯᓕᕐᑕᐅᒋᐊᖃᕐᓂᖓᑕᓗ ᐅᓪᓗᖏᑦ. ᑲᒪᒋᔭᐅᖁᔭᐅᓯᒪᔪᖅ ᐊᓇᕐᕋᒥᑕ 

ᓯᓚᑖᓄᑦ ᐱᓇᓱᐊᕈᓰᑦ ᐱᖓᓱᑦ ᐅᖓᑖᓅᕐᑐᓂᒃ  ICP-ᖃᕆᐊᖃᕋᔭᕐᖁᖅ.    

5 ᐊᑐᕐᑎᐅᑉ ᐊᐅᓚᒍᑎᖏᑦ 

5.1 ᐋᓐᓂᐊᓯᐅᕐᑕᐅᒋᐊᕐᑐᑐᖅ ᐅᐃᒪᓇᕋᓂ 

5.1.1 ᑐᕌᒉᑦ 

ᐊᐅᓚᒍᑎᓄᑦ ᖃᓄᐃᓘᕈᓰᑦ ᐃᓚᐅᒍᑎᓕᓐᓅᓕᖓᔪᑦ ᐋᓐᓂᐊᓯᐅᕐᑕᐅᒋᐊᕐᑐᑐᓄᑦ ᐅᐃᒪᓇᕋᑎᒃ 

ᑲᒪᒋᔭᐅᒋᐊᕐᑐᑐᓄᑦ ᐱᒍᑦᔭᐅᒋᐊᕐᑐᑐᓄᓪᓘᓃᑦ ᓄᓇᕕᒻᒥ ᓄᓇᓕᒥᓂᓪᓘᓃᑦ ᐱᒍᑦᔭᐅᕕᑦᓴᖃᖕᖏᓂᕐᒧᑦ.  

ᐊᖏᖃᑎᒌᒍᑎᒧᑦ JBNQA ᐃᓚᐅᒍᑎᖃᖕᖏᑐᓄᑦ, ᖃᓄᐃᓘᕈᓰᑦ ᐊᑐᕐᑕᐅᒋᐊᓖᑦ ᒪᓕᓪᓗᒋᑦ ᑯᐯᒃᒥ 

ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᖅᑲᑕᕐᕕᑯᑦ ᐊᓪᓚᓯᒪᔭᖏᑎᒍᑦ 2023-017.  

5.1.2 ᑭᓇᒃᑯᑦ ᐱᒍᑦᔭᐅᒍᓐᓇᐸᑦ 

• ᐱᒍᑦᔭᐅᒍᓐᓇᓂᕋᕐᑕᐅᔪᑦ ᑕᒪᑐᒪ ᐱᓇᓱᒍᑎᖓᑎᒍᑦ; 

• ᐋᓐᓂᐊᕕᐅᑉ ᐋᓐᓂᐊᓯᐅᕐᑎᒪᕆᖓ ᐱᒍᑦᔭᐅᖁᔨᓯᒪᑉᐸᑦ ᑎᓕᔭᐅᓯᒪᔪᕐᓘᓃᑦ 

ᖃᓄᐃᖕᖏᓯᐊᕐᓂᓕᕆᕕᒻᒥ ᑕᙯᕐᓯᒋᐊᕐᑐᖁᔨᓯᒪᓐᓂᐸᑦ ᓯᕿᓂᕐᒥ;  

• ᕿᓄᒍᑎᒥᒃ ᐊᖏᕈᑎᖃᕐᓯᒪᑉᐸᑦ ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ 

ᐱᕙᓪᓕᖁᑎᑖᕐᑕᕆᒋᐊᓕᖏᓐᓂᒃ ᐱᓇᓱᑦᑎ ᐊᐅᓚᒍᑎᑦᓴᒥᓪᓘᓃᑦ ᐊᖏᕈᑕᐅᓯᒪᔪᖃᕐᐸᑦ 

ᑎᓕᔭᐅᓯᒪᔪᒧᑦ ᑲᒪᔨᒻᒪᕆᒻᒧᑦ;  

ᐊᒻᒪᓗ 

ᐅᑎᕐᕕᓴᓕᐅᕐᑕᐅᓯᒪᒍᓂ ᐊᓇᕐᕋᒥᓄᑦ ᐋᓐᓂᐊᕕᒻᒦᑐᕕᓂᐅᓗᓂ ᑲᒪᒋᔭᐅᕕᕕᓂᕐᒥᓂ 30 ᐅᓪᓗᐃᑦ 

ᐅᖓᑖᓅᖕᖏᑐᖅ ᑕᑯᔭᐅᒋᐊᕐᑐᑐᕕᓂᐅᓗᓂ ᑕᑯᔭᐅᕕᑦᓴᒥᓄᑦ ᐅᕝᕙᓘᓐᓃᑦ ᑕᙯᕐᓯᑎᑕᐅᕕᒻᒦᖏᒃᑯᓂ.  

 

5.1.3 ᐊᐅᓚᑦᓯᓂᓕᕆᓂᕐᒥ ᑐᑭᒧᐊᒍᑎᑦᓭᑦ 

ᐊᑭᑭᓐᓂᐸᐅᒐᓱᐊᕐᑐᑯᑦ ᐊᐅᓪᓚᑎᑕᐅᓗᓂ ᐊᑐᕐᑎᐅᑉ ᖃᓄᐃᓐᓂᖓ ᒪᓕᓪᓗᒍ ᐱᒍᑦᔭᐅᒍᑎᒋᒋᐊᓕᖏᓪᓗ 

ᐋᕐᕿᓱᐃᖃᑎᒋᓯᒪᓗᒋᑦ ᐃᓕᓐᓂᐊᕕᕐᔪᐊ ᐋᓐᓂᐊᕕᖁᑎᖓ RUISSS McGill (ᐊᑭᓕᕐᑕᐅᒌᕐᓯᒪᔪᒃᑯᑦ 

ᐊᐅᓚᒍᑎᒃ ᐃᓚᐅᑎᓪᓗᒍ). 

5.1.3.1 ᑮᓇᐅᔭᕐᑐᕈᑎᕕᓃᑦ ᐊᑭᓕᕐᑕᐅᒍᓐᓇᑐᑦ  

• ᐊᕐᕕᑕᕐᓂᒧᑦ ᑮᓇᐅᔭᕐᑐᕈᑎᕕᓂᖏᑦ ᐊᑐᕐᑎᐅᑉ, ᑲᒪᔨᐅᑉ ᒪᓕᑦᑎᐅᓗ ᖃᓄᐃᖕᖏᓯᐊᕐᑐᑯᑦ 

ᐱᒍᑦᔭᐅᖁᑦᓱᒍ ᐊᑐᕐᑎ.  

• ᐊᐅᓚᓂᕐᒧᑦ ᑮᓇᐅᔭᕐᑐᕈᑎᕕᓃᑦ, ᓱᓇᐅᓂᐊᕐᐸᑕ ᐊᖏᕈᑕᐅᓯᒪᑦᓱᑎᒃ ᐊᐅᓚᑦᓯᔨᓄᑦ 

ᐊᕐᕕᑕᕐᑐᖃᓚᐅᕐᑎᓇᒍ. 

5.1.3.2 ᑮᓇᐅᔭᕐᑐᕈᑎᕕᓃᑦ ᐊᑭᓕᕐᑕᐅᒍᓐᓇᖏᑦᑐᑦ  

• ᐊᕐᕕᑕᕐᓂᖅ ᐃᓄᓕᕆᒋᐊᕐᑐᑐᓄᑦ ᐅᕕᒐᕐᑐᐃᓗ ᓴᐳᒻᒥᔭᐅᕕᖓᑎᒍᑦ ᐱᓇᓱᒍᑎᓅᓕᖓᔪᓕᕆᓂᕐᒧᑦ. 

•  ᐊᕐᕕᑕᕐᓂᖓ ᐋᓐᓂᐊᕕᓕᐊᕐᓯᒪᔨᐊᒥᓂᒃ ᐃᓚᒥᓂᒃ ᐃᓐᓂᐊᓯᒪᔪᑦ.   

• ᑮᓇᐅᑦᔭᓴᐅᑏᑦ ᐊᓯᖏᓪᓗ ᐱᕙᓪᓕᖁᑎᑖᕐᑕᕆᒋᐊᓕᖏᑦ ᐱᓇᓱᑦᑏᑦ ᐊᐅᓚᒍᑎᓕᕆᓂᕐᒥᒃ 

ᐱᒍᑦᔨᓲᑦ. 

5.1.3.3 ᐊᑭᓕᕐᑐᐃᓂᕐᒥᒃ ᑲᒪᒋᔭᑦᓴᓖᑦ 

ᐊᑭᖓ ᐊᑐᕐᑎᐅᑉ ᐃᖏᕐᕋᐅᑎᖃᕐᑎᑕᐅᒍᑎᖓᑕ ᒪᓕᒐᑎᒎᕐᑐᖅ ᐃᖏᕐᕋᐅᑎᖃᕐᑎᓯᒍᑎᓅᓕᖓᔪᓂᒃ 

ᐊᑭᓕᕐᑕᐅᒐᔭᕐᑐᖅ ᐋᓐᓂᐊᕕᒻᒧᑦ ᐊᐅᓪᓚᑎᑦᓯᔨᕕᓂᕐᒥᓄᑦ ᓄᑦᑎᑕᐅᒐᔭᕐᓗᓂ ᐊᑭᓕᕐᑕᐅᒍᑎᕕᓂᖓ 

ᐃᑲᔪᕐᓯᒍᑎᐅᒋᐊᓕᓐᓄᑦ ᑮᓇᐅᔭᓄᑦ ᑐᕌᒐᕐᓄᓘᓐᓃᑦ (ᐅᑎᕈᑎᖓ).  

• ᐋᓐᓂᐊᕕᐅᑉ ᐊᓯᖓᓄᑦ ᑲᒪᒋᔭᐅᔪᑦᓴᔭᐅᑉᐸᑦ (SAAQ, CNSSST, ᐊᓯᖏᓪᓗ) ᐊᑐᕐᑎ, 

ᐊᑭᓕᕐᑐᕆᐊᓖᑦ ᐊᐅᓚᑕᐅᒍᑎᖏᓐᓄᑦ ᐊᑐᕐᑎᐅᑉ ᒪᓕᑦᑎᖓᓄᓪᓗ ᐊᑭᓕᕐᑐᑕᐅᖃᑦᑕᓂᐊᕐᑐᑦ 

ᑎᒥᐅᔪᒧᑦ ᐱᓇᓱᕝᕕᐅᔪᒧᓪᓘᓃᑦ ᒪᓕᓪᓗᒋᑦ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ 

ᑐᖅᑲᑕᕐᕕᑯᑦ ᒪᓕᒐᓕᐊᕆᓯᒪᔭᖏᑦ ᐱᑦᔪᑎᓖᑦ ᐊᑐᕐᑏᑦ ᐊᐅᓚᑕᐅᒍᑎᖏᓐᓂᒃ 

ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᐱᓇᓱᖃᑎᒌᕝᕕᓂ.  

• ᐊᑐᕐᑎ ᑐᑦᓯᕋᐅᑎᓕᐅᕐᓯᒪᑉᐸᑦ ᖃᖓᑦᑕᐅᓯᕐᑕᐅᒍᒪᓗᓂ ᐊᓯᐊᓄᑦ ᐋᓐᓂᐊᕕᒻᒧᑦ 

ᐋᓐᓂᐊᓯᐅᕐᑎᒪᕆᒻᒥᑕ ᐊᐅᓪᓚᕕᐅᖁᔨᓯᒪᔭᖓᑕ ᐊᓯᐊᓄᑦ ᐊᖏᕈᑕᐅᓯᒪᓗᓂᓗ 

ᑲᒪᔨᒻᒪᕆᒻᒧᑦ ᑎᓕᓯᒪᔭᖓᓄᓘᓐᓃᑦ, ᐊᑭᓕᕐᑐᐃᒍᑎᐅᒋᐊᓪᓚᕆᐊᓖᑦ ᐊᑭᓕᕐᑕᐅᖃᑕᓂᐊᕐᖁᑦ 

ᐊᑐᕐᑎᒧᑦ ᐃᓚᖏᓐᓄᓘᓐᓃᑦ.  

5.2 ᐃᑲᔪᕐᑕᐅᕕᑦᓴᖏᑦ ᐋᓐᓂᐊᕕᓕᐊᕐᓯᒪᔪᑦ ᒪᓐᑐᕆᐊᓪᒧᑦ 

ᐁᔭᐅᖃᑦᑕᓛᕐᑐᑦ ᓯᓂᑦᑕᕕᒻᒥᓂᑦ ᐃᓂᑦᓴᓕᐊᒍᓯᒪᔪᒥᓪᓘᓃᑦ ᐅᓪᓕᕕᒻᒥ, ᐋᓐᓂᐊᕕᓕᐊᕈᑦᔭᐅᓗᑎᒃ 

ᑕᑯᔭᐅᕕᑦᓴᒥᓄᑦ.  

ᐊᑐᕐᑏᑦ ᐃᓚᓐᓈᑯᒥᓂ ᐃᓚᒥᓂᓪᓘᓃᑦ ᓯᓂᑦᑕᕕᒋᒍᒪᓯᒪᔭᒥᓂᓪᓘᓃᑦ ᓯᓂᑦᑕᑐᑦ, 

ᐃᑲᔪᕐᑕᐅᒋᐊᕐᑐᕈᓐᓇᓯᐊᕐᑐᑦ ᐋᓐᓂᐊᕕᓕᐊᕆᐊᖃᓕᕈᑎᒃ ᒪᓐᑐᕆᐊᒥ ᑐᓴᐅᒪᑎᑦᓯᖄᕐᓗᑎᒃ ᐅᓪᓕᕕᐅᑉ 

ᐱᓇᓱᑦᑎᖏᓐᓂᒃ ᐅᐸᓗᕈᓐᓀᓗᑎᓪᓗ ᐅᓪᓕᕕᓕᐊᕈᑎᒃ ᐃᒻᒥᓂᑭᑦᓯᐊᓗᑎᒃ.  

5.3 ᐅᐃᒪᓇᕐᑐᑯᑦ ᐊᐅᓪᓚᐅᔭᐅᓂᖅ  

5.3.1 ᑐᕌᒉᑦ  

 

ᑖᓐᓇ ᒪᓕᒐᖅ ᑐᕌᒐᓕᐅᕐᓯᒪᒍᑕᐅᔪᖅ ᐊᑐᕐᑎᓕᒫᑦ ᐊᑐᐃᓐᓇᖃᕐᑎᑕᐅᖁᔭᐅᒻᒪᑕ  

ᐅᐃᒪᓇᕐᑐᓕᕆᔭᐅᒍᑎᓂᒃ ᐱᒍᑦᔭᐅᒍᑎᐅᓗᑭᖕᖏᑐᓂᓪᓗ ᐱᒍᑦᔭᐅᒍᑎᓂᒃ ᖃᖓᑦᑕᔫᒃᑯᑦ 

ᓄᓇᒃᑰᔫᒃᑯᓘᓐᓃᑦ ᑲᔪᓯᑦᓯᐊᑐᒥᒃ ᐱᒍᑦᔭᐅᖁᑦᓱᒋᑦ ᐊᐅᓚᑕᐅᓂᕐᒥᓂ ᓱᒃᑯᓕᐅᒥᑐᐃᓐᓇᖁᓇᒋᑦ 

ᑲᒪᒋᔭᐅᒋᐊᕐᑐᕕᓕᐊᕈᑦᔭᐅᓗᑎᒃ.    

ᐋᓐᓂᐊᕕᒃ ᑐᑦᓯᕋᐅᑎᓕᐅᕐᓯᒪᔪᖅ ᐅᐃᒪᓇᕐᑐᑯᑦ ᐊᐅᓪᓚᐅᔭᐅᔪᑦᓴᖃᓕᕐᐸᑦ ᑐᑭᑖᕈᓐᓇᕕᖃᕐᐳᖅ 

ᐊᐅᓪᓚᐅᔭᐅᒋᐊᓕᒃ ᒪᓕᑦᑎᖃᕐᑐᓴᐅᒻᒪᖔᑦ ᖏᒻᒪᖔᓪᓘᓃᑦ.  

ᖃᓄᐃᑦᑐᖅ ᖃᖓᑦᑕᔫᖅ ᐊᑐᕐᑕᐅᓂᐊᕐᒪᖔᑦ ᐁᑦᓯᓗᓂ ᑐᑭᑖᕈᑎᐅᖃᑦᑕᓂᐊᕐᑐᖅ ᐊᐅᓚᑦᓯᓂᖓᒍᑦ 

ᐋᓐᓂᐊᕕᐅᑉ. ᑐᖕᖓᕕᖃᕐᓗᓂ ᐋᓐᓂᐊᓯᐅᕐᑎᒪᕆᐅᑉ ᓇᐅᑦᓯᑐᐃᒍᑎᖏᓐᓂᒃ ᓱᕐᖁᐃᓯᒍᑎᖏᓐᓂᓗ.  

ᐊᑭᓕᕐᑕᐅᓲᑦ ᐋᓐᓂᐊᓯᐅᕐᑕᐅᓂᕐᒧᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑖᕐᑕᕈᑎᑦᓴᖏᑎᒍᑦ 

ᐅᐃᒪᓇᕐᑐᑰᕐᑎᑕᐅᒍᑏᑦ  ᓄᓇᒃᑰᔫᒧᑦ ᓄᓇᕕᐅᑉ ᓯᓚᑖᓄᑦ ᓅᑕᐅᒋᐊᖃᕐᓂᕈᑎᓪᓘᓃᑦ ᑐᐊᕚᓪ 

ᖃᖓᑦᑕᔫᕐᓂᐊᕕᖓᓂᑦ ᓄᓇᕕᒻᒥ ᐋᓐᓂᐊᕕᓐᓄᑦ.  

5.3.2 ᑭᓇᒃᑯᑦ ᐱᒍᑦᔭᐅᒍᓐᓇᖃᑦ  

• ᐃᓚᐅᒍᑎᓕᒃ; 
 

• ᐋᓐᓂᐊᕕᒻᒥ ᑐᑦᓯᕋᐅᑎᓕᐅᕐᓯᒪᔪᒥ ᐋᓐᓂᐊᓯᐅᕐᑎᒪᕆ ᐱᒍᑦᔭᐅᖁᔨᓯᒪᑉᐸᑦ 

ᐋᓐᓂᐊᕕᓕᐊᕆᐊᖃᕐᓂᖓᓗ ᐊᑐᕐᑎᐅᑉ ᐊᖏᕈᑕᐅᓯᒪᑉᐸᑦ ᑎᓕᔭᐅᓯᒪᔪᒧᑦ ᑲᒪᔨᒻᒪᕆᒻᒧᑦ;    

• ᐅᑎᕆᐊᖃᓯᑉᐸᑦ ᐊᓇᕐᕋᒥᓄᑦ ᐋᓐᓂᐊᕕᒻᒥᑦ ᐊᐅᓪᓚᓯᒪᕕᕕᓂᕐᒥᓂᑦ ᐱᒍᑦᔭᐅᒋᐊᕐᑐᓱᓂ 

ᑲᒪᒋᔭᐅᒋᐊᕐᑐᓱᓂᓗ, ᐅᓪᓗᐃᑦ 30 ᓈᓚᐅᕐᑎᓇᒋᑦ ᑭᖑᓪᓕᐹᒥ ᑕᑯᔭᐅᒋᐊᕐᑐᑐᕕᓂᐅᑦᓱᓂ.  

•  

5.3.3 ᐊᐅᓚᑦᓯᓂᓕᕆᓂᕐᒧᑦ ᑐᑭᒧᐊᒍᑎᑦᓭᑦ  

ᐅᐃᒪᓇᕐᑑᓱᑎᒃ ᐋᓐᓂᐊᓯᐅᕐᑕᐅᒋᐊᓖᑦ ᑕᑯᔭᐅᔪᑦᓴᓕᐊᖑᖃᑦᑕᓂᐊᕐᑐᑦ ᐊᕐᖁᑎᒋᓗᒋᑦ 

ᐋᓐᓂᐊᕕᓕᐊᕐᓯᒪᔪᓕᕆᔩᑦ ᐊᒻᒪᓗ ᐋᓐᓂᐊᕕᒃ ᐅᕝᕙᓗᓘᓐᓃᑦ ᐅᓪᓕᕕᒃ (ᓵᑕᒃᑰᓃᑦ ᐃᓚᐅᔪᑦ).  

 

5.3.3.1 ᐊᐅᓚᒍᑎᖏᑦ  

ᐊᑐᕐᑎ ᐊᐅᓪᓚᕆᐊᖃᕐᓂᕈᓂ ᐱᐅᓯᑐᐃᓐᓇᐅᖏᑦᑐᑯᑦ ᒪᓐᑐᕆᐊᓪ ᓯᓚᑖᓄᑦ ᑯᐯᒃᓘᓃᑦ ᓯᓚᑖᓄᑦ, 

ᑐᓴᐅᒪᖃᑎᒌᑦᑎᓯᔨᖏᑦ  ᐋᓐᓂᐊᕕᐅᑉ ᐅᓪᓕᕕᐅᓪᓗ ᐊᑐᐃᓐᓇᕈᕐᑎᕆᒐᔭᕐᑐᑦ ᐃᖏᕐᕋᐅᑎᑦᓴᖏᓐᓂᒃ, 

ᓯᓂᑦᑕᐅᑎᑦᓴᖏᓐᓂᒃ ᓂᕆᒍᑎᑦᓴᖏᓐᓂᓗ ᒪᓕᓪᓗᒋᑦ ᑐᖕᖓᕕᓕᐊᒍᓯᒪᔪᑦ ᑕᕝᕙᓂ ᒪᓕᒐᕐᒥ.   

5.3.3.2 ᐊᑭᓕᕐᑐᐃᓂᕐᒥᒃ ᑲᒪᒋᔭᑦᓴᓖᑦ  

ᐊᑭᖓ ᐊᑐᕐᑎᐅᑉ ᐃᖏᕐᕋᐅᑎᖃᕐᑎᑕᐅᒍᑎᖓ ᐅᐃᒪᓇᕐᓯᓱᑎᒃ-ᐊᐅᓚᑕᐅᒋᐊᓕᓐᓅᓕᖓᔪᓂᒃ 

ᒪᓕᒐᑎᒎᕐᓱᑎᒃ ᐊᑭᓕᕐᑕᐅᒐᔭᕐᑐᖅ ᐃᓘᓐᓈᒍᑦ ᐋᓐᓂᐊᕕᒻᒧᑦ ᐊᐅᓪᓚᑎᑦᓯᔨᕕᓂᕐᒥᓄᑦ 

ᓄᑦᑎᑕᐅᒐᔭᕐᓗᑎᒃ ᐊᑭᓕᕐᑕᐅᒍᑎᕕᓂᖓ ᐃᑲᔪᕐᓯᒍᑎᐅᒋᐊᓕᓐᓄᑦ ᑮᓇᐅᔭᓄᑦ ᑐᕌᒐᕐᓄᓘᓐᓃᑦ 

(ᐅᑎᕈᑎᖓ).  

ᐱᓇᓱᕝᕕᒃ ᐋᓐᓂᐊᕕᐅᖕᖏᑐᖅ (SAAQ, CNESST, etc.) ᑲᒪᒋᐊᖃᕐᓂᐸᑦ ᐊᑐᕐᑎᒥᒃ, 

ᐃᖏᕐᕋᐅᑎᕕᓂᖏᑦ ᐊᑐᕐᑎᐅᑉ ᒪᓕᑦᑎᖓᑕᓗ ᐊᑭᓕᕐᑕᐅᒐᔭᕐᑐᑦ ᑕᑉᐱᓱᒧᖓ ᐱᓇᓱᕝᕕᒧᑦ ᒪᓕᑦᓱᒋᑦ 

ᒪᓕᖓᒋᑦ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ ᐊᑐᕐᑏᑦ 

ᐃᖏᕐᕋᐅᑎᖃᕆᐊᖃᕐᓂᖏᓐᓄᑦ ᒪᓕᒐᖓᑕ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᓇᓱᖃᑎᒌᕝᕕᐅᔪᓂ.  

5.4 ᖃᖓᑦᑕᔫᖅ ᐅᐃᒪᓇᕐᑐᓕᕆᓂᖅ  (EVAQ) 

5.4.1 ᑐᕌᒉᑦ  

ᐊᑐᕐᑎᓕᒫᑦ ᖃᓄᐃᓐᓂᕋᕐᑕᐅᓯᒪᔪᑦ ᐋᓐᓂᐊᓯᐅᕐᑎᒪᕆᒻᒧᑦ ᐅᐃᒪᓇᕐᓯᓂᕋᕐᑕᐅᓱᑎᒃ 

ᐊᐅᓪᓚᓴᐅᑎᒋᒋᐊᖃᕐᓂᕋᕐᑕᐅᓱᑎᓪᓗ ᐅᐃᒪᓇᕐᑐᓯᐅᑎᒃᑯᑦ ᖃᖓᑦᑕᔫᒃᑯᑦ.  

 

5.4.2 ᐊᐅᓚᑦᓯᓂᓕᕆᓂᕐᒧᑦ ᑐᑭᒧᐊᒍᑎᑦᓭᑦ  

5.4.2.1 ᐊᐅᓚᒍᑎᖏᑦ 

ᐊᐅᓪᓚᕈᑦᔭᐅᓲᒍᕗᑦ EVAQ-ᑯᑦ ᐊᓯᐊᒍᓪᓘᓃᑦ ᖃᖓᑦᑕᔫᒃᑯᑦ ᐅᐃᒪᓇᕐᑐᓕᕆᔨᒃᑯᑦ ᓇᓪᓕᐊᒍᒋᐊᖃᕐᐸᑦ.  

ᐃᓚᐅᒍᑎᓕᒃ ᐊᓇᕐᕋᒥᓄᑦ ᐅᑎᕋᔭᕐᑐᖅ ᐊᑭᓖᑎᓪᓗᒍ ᐋᓐᓂᐊᕕᒃ ᐊᐅᓪᓚᑎᑦᓯᔨᕕᓂᖓ 

ᐊᑭᑭᓐᓂᐹᒍᒐᓱᐊᕐᑐᑯᑦ ᖃᓄᐃᒻᒪᕆᓐᓂᖓ/ᖃᓄᐃᖕᖏᓂᕐᓴᐅᓂᖓ ᒪᓕᓪᓗᒍ 30 ᐅᓪᓗᐃᑦ ᓈᓚᐅᕐᑎᓇᒋᑦ 

ᑭᖑᓪᓕᐹᒥ ᑕᑯᔭᐅᒋᐊᕐᑐᑐᕕᓂᐅᓗᓂ.  

 

5.4.2.2 ᑲᒪᒋᔭᑦᓴᓖᑦ ᐊᑭᓕᕐᑐᐃᓂᕐᒥᒃ 

ᐊᑭᖓ ᐊᑐᕐᑎᐅᑉ ᐃᖏᕐᕋᐅᑎᑦᓴᖃᕐᓂᖓᑕ ᐊᑭᓕᕐᑕᐅᒐᔭᕐᑐᖅ ᐃᓚᖓ ᐋᓐᓂᐊᕕᒻᒧᑦ 

ᐊᐅᓪᓚᑎᑦᓯᔨᕕᓂᖓᓄᑦ ᓄᑦᑎᑕᐅᓚᖓᑎᓪᓗᒍ ᐊᑭᕕᓂᖓ ᐃᑲᔪᕐᑕᐅᕕᑦᓴᓄᑦ ᑮᓇᐅᔭᓄᓪᓘᓃᑦ 

ᑐᕌᒐᓕᐊᒍᓯᒪᔪᓄᑦ.  

ᐱᓇᓱᕝᕕᒃ ᐋᓐᓂᐊᕕᐅᖕᖏᑐᖅ (SAAQ, CNESST, etc.) ᑲᒪᒋᐊᖃᕐᓂᐸᑦ ᐊᑐᕐᑎᒥᒃ, 

ᐃᖏᕐᕋᐅᑎᕕᓂᖏᑦ ᐊᑐᕐᑎᐅᑉ ᒪᓕᑦᑎᖓᑕᓗ ᐊᑭᓕᕐᑕᐅᒐᔭᕐᑐᑦ ᑕᑉᐱᓱᒧᖓ ᐱᓇᓱᕝᕕᒧᑦ ᒪᓕᑦᓱᒋᑦ 

ᒪᓕᒐᖏᑦ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ ᐊᑐᕐᑏᑦ 

ᐃᖏᕐᕋᐅᑎᖃᕆᐊᖃᕐᓂᖏᓐᓄᑦ ᒪᓕᒐᖓᑕ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᓇᓱᖃᑎᒌᕝᕕᐅᔪᓂ.  

ᐊᑐᕐᑎ ᑕᑯᔭᐅᕕᑦᓴᒥᓄᑦ ᐁᓐᓂᖏᑉᐸᑦ ᑕᑯᔭᐅᒋᐊᕐᑐᓗᓂᓗ ᐃᖏᕐᕋᐅᑎᑦᓴᖃᕐᑎᑕᐅᓐᓂᕈᓂ, 

ᐊᑭᓖᒋᐊᖃᑐᐃᓐᓇᕆᐊᓕᒃ ᐅᑎᕈᑎᒥᓂᒃ ᐊᓇᕐᕋᒥᓄᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᕆᐊᖃᓕᕐᒥᒍᓂ 

ᑕᑯᔭᐅᒋᐊᕐᑐᖏᑦᑑᓂᕕᓂᖓ ᐱᑦᔪᑎᖃᑦᓯᐊᓂᖕᖏᐸᑦ. ᒪᑯᐊ ᐱᑦᔪᑎᐅᒍᓐᓇᑐᓄᑦ, ᐃᓚᐅᑎᓪᓗᒋᑦ, 

ᓂᕆᐅᓐᓇᖏᑦᑐᒥᒃ ᐱᑦᔪᑎᖃᕐᓂᐸᑦ, ᑭᖑᕙᕐᓂᐸᑦ ᐱᒍᑦᔭᐅᓂᖓ, ᓯᓚᕐᓂᓗᓐᓂᐸᑦ ᐃᓚᖏᓪᓘᓃᑦ 

ᐅᐃᒪᓇᕐᓯᓂᕐᐸᑕ ᓇᒻᒥᓂᕐᓘᓃᑦ ᐅᐃᒪᓇᕐᓯᓂᕈᓂ.  

6 ᐊᑯᓃᖕᖏᑐᒥᒃ ᐋᓐᓂᐊᕕᓕᐊᕐᓯᒪᒋᐊᓖᑦ ᓯᓂᑦᑕᕕᑦᓴᖃᕆᐊᖃᕐᓂᖏᑦ 

6.1 ᐋᓐᓂᐊᕕᓕᐊᕐᑐᑦ ᓯᓂᑦᑕᕕᖓ (ᐅᓪᓕᕕᒃ ᐃᓚᐅᑎᓪᓗᒍ) 

6.1.1 ᑐᕌᒐᖅ 

ᑐᕌᒐᖃᕈᑕᐅᔪᖅ ᓯᓂᑦᑕᕕᒃ ᐃᓄᐃᑦ ᐃᓕᕐᖁᓯᖓᑎᒎᕐᑐᒥᒃ ᐊᑦᑕᓀᑦᑐᒦᕝᕕᓴᐅᓗᓂᓘᕐᑐᒥᒃ ᐊᑮᑦᑐᒥᒃ 

ᓯᓂᑦᑕᕕᑦᓴᖃᖁᔨᒧᑦ, ᓂᕆᕕᑦᓴᐅᓗᓂᓗ ᐁᑦᓯᕋᕐᑎᖃᕐᓗᓂᓗ ᐋᓐᓂᐊᕕᓕᐊᕆᐊᓕᓐᓂᒃ 

ᐃᓚᐅᒍᑎᓕᒫᓅᓕᖓᑦᓱᓂ ᒪᓕᑦᑎᖏᓐᓄᓗ ᐊᖏᕈᑕᐅᓯᒪᔪᓄᑦ.  

ᐃᓚᐅᒍᑎᓕᒻᒥᒃ ᓯᓂᑦᑕᖔᕈᒪᔪᖃᕐᐸᑦ ᐃᓚᓐᓈᑯᒥᓂ, ᐃᓚᒥᓂ ᓯᓂᑦᑕᕕᑐᐃᓐᓇᒥᓪᓘᓃᑦ ᑕᑯᒋᐊᕈᓐᓇᐳᖅ 

ᐅᖃᐅᓯᕐᑕᖏᓐᓃᑐᓂᒃ 6.2-ᓯᓂᑦᑕᑐᓄᑦ ᐃᓚᓐᓈᑯᒥᓂ, ᐃᓚᒥᓐᓂ ᓯᓂᑦᑕᕕᑐᐃᓐᓇᒥᓪᓘᓃᑦ. 

6.1.2 ᑭᓇᒃᑯᑦ ᐱᒍᑦᔭᐅᒍᓐᓇᓂᖓ 

ᐃᓚᐅᒍᑎᓕᒃ ᐊᖏᕈᑕᐅᓯᒪᔪᕐᓘᓃᑦ ᒪᓕᑦᑎᖓ 

ᐊᒻᒪᓗ 

ᐋᓐᓂᐊᕕᒻᒥ ᐋᓐᓂᐊᓯᐅᕐᑎᒪᕆᒃ ᐋᓐᓂᐊᓯᐅᕐᑕᐅᒋᐊᖃᕐᓂᕃᓯᒪᔪᖅ ᐊᒻᒪᓗ ᐊᐅᓚᒍᑎᑦᓴᖏᓪᓗ 

ᐊᖏᕐᑕᐅᓯᒪᑦᓱᑎᒃ ᑲᒪᔨᒻᒪᕆᐅᑉ ᑎᓕᓯᒪᔭᖓᓄᑦ ᐅᕝᕙᓘᓐᓃᑦ ᐃᒻᒪᖃᐅᑎᑦᓴᖃᖕᖏᑐᑦ 

ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑖᕐᑕᕈᑎᖏᓐᓂᒃ ᐱᓇᓱᑦᑎᒧᑦ ᐊᖏᕐᓯᒪᒋᐊᓖᓐᓄᑦ.  

6.1.3 ᐊᐅᓚᑦᓯᓂᓕᕆᓂᑎᒍᑦ ᖃᓄᐃᓘᕈᓰᑦ 

ᑐᓴᕐᑎᓯᖁᔭᐅᓯᒪᔪᑦ ᐱᓇᓱᑦᑏᑦ ᐊᑐᕐᑎᐅᑉ ᐋᓐᓂᐊᕕᓕᐊᖁᔭᐅᓯᒪᕕᖓᓂ ᑐᓴᕐᑎᓯᒐᔭᕐᑐᑦ ᐊᑐᕐᑎᐅᑉ 

ᑲᒪᒋᔭᑦᓴᖏᓐᓂᒃ ᒪᓕᒋᐊᓕᖏᓐᓂᓗ ᖃᓄᐃᓘᕈᓯᕆᒋᐊᓕᖏᓐᓂᓗ ᐊᑑᑎᔪᓂᒃ.  

ᑎᑭᓚᐅᕋᓂ ᐋᓐᓂᐊᕕᓕᐊᕐᓯᒪᔪᑦ ᓯᓂᑦᑕᕕᖓᓄᑦ, ᐊᑐᕐᑎ/ᐊᖏᕈᑕᐅᓯᒪᔪᕐᓘᓃᑦ ᒪᓕᑦᑎᖓ: 

• ᐊᖏᖃᑎᒌᒍᑎ ᐊᓪᓚᒋᐊᓕᓕᒫᕐᓃᕕᑦ ᐊᓪᓚᕕᒋᓗᒍ (ᐃᓚᒋᐊᕈᑎᑕᖓᓂ 1); 

• ᒪᓕᑦᓯᐊᓂᐊᕐᓂᕋᕐᓗᑎᑦ ᑲᒪᒋᔭᑦᓴᓃᕕᑦ ᒪᓕᒐᕐᓂᓗ ᖃᓄᐃᓘᕈᓯᕐᓂᓗ ᐊᕐᕕᑕᕐᓂᓂ 

ᐋᓐᓂᐊᕕᓕᐊᕐᓯᒪᔪᐃᓪᓗ ᓯᓂᑦᑕᕕᖓᓃᓕᕈᕕᑦ ᐊᖏᖃᑎᒌᒍᑎᒥ ᐊᓪᓚᑕᐅᓯᒪᔪᓂᒃ 

(ᐃᓚᒋᐊᕈᑎᑕᖓᓂ 1) 

ᑎᑭᑐᐊᕈᓂ ᐋᓐᓂᐊᕕᓕᐊᕐᓯᒪᔪᑦ ᓯᓂᑦᑕᕕᖓᓄᑦ, ᐊᑐᕐᑎ ᐃᒣᒋᐊᓕᒃ: 

• ᐊᑎᕐᒥᓂᒃ ᐊᓪᓚᑕᐅᑎᑦᓯᒋᐊᕐᑐᓗᓂ ᓯᓂᑦᑕᕕᓕᕆᔨᓄᑦ; 

• ᐊᑎᓕᐅᕐᕕᖃᕐᓗᓂ ᐊᑐᕐᑏᑦ ᓯᓂᑦᑕᕕᖓᓃᓚᖓᓂᕋᕈᑎᒥᒃ  

6.1.4 ᐅᑎᕐᕕᐅᒍᑏᑦ ᑮᓇᐅᔭᕐᑐᕈᑎᕕᓂᕐᓄᑦ 

ᓯᓂᑦᑕᕕᖃᕐᑎᑕᐅᒐᒥᒃ, ᓂᕆᔭᑦᓴᖃᕐᑎᑕᐅᑦᓱᑎᓪᓗ ᐁᔭᐅᖃᑦᑕᕈᓐᓇᓱᑎᓪᓗ ᓯᓂᑦᑕᕕᒻᒦᑐᑦ, ᐃᓚᐅᒍᑎᓕᒃ 

ᒪᓕᑦᑎᖓᓗ ᐊᖏᕈᑕᐅᓯᒪᔪᖅ ᐅᑎᕐᕕᐅᒍᓐᓇᖏᓪᓚᑦ ᑮᓇᐅᔭᕐᑑᑎᕕᓂᕐᓄᑦ ᐋᓐᓂᐊᕕᓕᐊᕐᓯᒪᔪᓄᑦ 

ᓯᓂᑦᑕᕕᒻᒦᓂᓕᒫᒥᓂ.  

6.2 ᓯᓂᑦᑕᑐᑦ ᐃᓚᓐᓈᑯᒥᓂ, ᐃᓚᒥᓂ ᓯᓂᑦᑕᕕᑐᐃᓐᓇᒥᓪᓘᓃᑦ. 

6.2.1 ᑐᕌᒐᖅ 

ᑐᕌᒐᖃᕈᑕᐅᕗᖅ ᓲᓱᒋᔭᐅᓂᐊᕐᑎᓗᒍ ᐃᓚᐅᒍᑎᓕᐅᑉ ᐃᓚᓐᓈᑯᒥᓃᒍᒪᓂᖓ, ᐃᓚᒥᓃᒍᒪᓂᖓ 

ᓯᓂᑦᑕᕕᑐᐃᓐᓇᒦᒍᒪᓂᖓᓘᓐᓃᑦ ᐊᑯᓂᐅᖕᖏᑐᖅ ᐋᓐᓂᐊᕕᓕᐊᕆᐊᖃᕈᓂ ᑮᓇᐅᔭᕐᑐᕈᑎᖏᓪᓗ 

ᐊᑭᓕᕐᑕᐅᒐᔭᕐᑎᓗᒋᑦ.  

6.2.2 ᐱᒍᑦᔭᐅᒍᓐᓇᑐᑦ 

ᐃᓚᐅᒍᑎᓕᒃ ᒪᓕᑦᑎᖓᓘᓐᓃᑦ ᐊᖏᕈᑕᐅᓯᒪᔪᖅ ᐋᓐᓂᐊᕕᐅᓪᓘᓃᑦ ᐋᓐᓂᐊᓯᐅᕐᑎᒪᕆᖓᓄᑦ 

ᐋᓐᓂᐊᓯᐅᕐᑕᐅᒋᐊᑐᖁᔭᐅᓯᒪᔪᖅ ᐊᐅᓪᓚᕈᑎᑦᓴᖏᓪᓗ ᐊᖏᕈᑕᐅᓯᒪᓗᑎᒃ ᑎᓕᓯᒪᔭᖓᓄᑦ ᑲᒪᔨᒻᒪᕆᐅᑦ 

ᐅᕝᕙᓘᓐᓃᑦ ᐃᒻᒪᖃᐅᑎᑦᓴᖃᖕᖏᑐᑦ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑖᑕᕆᓲᖏᑦᑕ ᐱᓇᓱᑦᑎᖓᓄᑦ 

ᐊᖏᕈᑎᖃᕐᓯᒪᔪᒧᑦ. 

6.2.3 ᐊᐅᓚᑦᓯᓂᓕᕆᓂᑎᒍᑦ ᖃᓄᐃᓘᕈᓰᑦ 

ᑐᓴᕐᑎᓯᖁᔭᐅᓯᒪᔪᑦ ᐱᓇᓱᑦᑏᑦ ᐊᑐᕐᑎᐅᑉ ᐋᓐᓂᐊᕕᓕᐊᖁᔭᐅᓯᒪᕕᖓᓂ ᑐᓴᕐᑎᓯᒐᔭᕐᑐᑦ ᐊᑐᕐᑎᐅᑉ 

ᑲᒪᒋᔭᑦᓴᖏᓐᓂᒃ ᒪᓕᒋᐊᓕᖏᓐᓂᓗ ᖃᓄᐃᓘᕈᓯᕆᒋᐊᓕᖏᓐᓂᓗ ᐊᑑᑎᔪᓂᒃ.  

ᐊᐅᓪᓚᓚᐅᕋᑎᒃ ᐊᓇᕐᕋᒥᓂᑦ, ᐊᑐᕐᑎ ᒪᓕᑦᑎᖓᓗ ᐊᖏᕈᑕᐅᓯᒪᔪᖅ: 

• ᐊᖏᖃᑎᒌᒍᑎᒧᑦ ᐊᓪᓚᒋᐊᓕᓕᒫᕐᒥᓂᒃ ᐊᓪᓚᓗᑎᒃ (ᐃᓚᒋᐊᕈᑎᑕᖓᓂ 1); 

• ᒪᓕᑦᓯᐊᓂᐊᕐᓂᕋᕐᓗᑎᒃ ᑲᒪᒋᔭᑦᓴᒥᓂᒃ ᒪᓕᒐᕐᓂᓗ ᖃᓄᐃᓘᕈᓯᕐᓂᓗ ᐊᕐᕕᑕᕐᓂᒥᓂ 

ᐋᓐᓂᐊᕕᓕᐊᕐᓯᒪᔪᐃᓪᓗ ᓯᓂᑦᑕᕕᖓᓃᓐᓂᒥᓂ ᐊᖏᖃᑎᒌᒍᑎᒥ ᐊᓪᓚᑕᐅᓯᒪᔪᓂᒃ 

(ᐃᓚᒋᐊᕈᑎᑕᖓᓂ 1)  

• ᓇᓃᓐᓂᕆᓂᐊᕐᑕᒥᓂᒃ ᖃᐅᔨᔭᐅᑎᑦᓯᓗᑎᒃ ᑎᑭᓯᒪᓂᕐᒥᓂ ᖃᐅᔨᒋᐊᕐᑕᐅᒋᐊᖃᕈᑎᓪᓗ 

ᐅᖄᓚᕕᑦᓴᒥᒃ ᓇᓪᓕᐊᒍᒻᒪᖔᑦ ᖃᐅᔨᔭᐅᑎᑦᓯᓗᑎᒃ ᐊᓯᑦᔨᑕᐅᒋᐊᖃᕐᓂᐸᑦ ᑕᑯᔭᐅᕕᑦᓴᖓᑕ 

ᐅᓪᓗᖓ.  

ᑎᑭᓯᒪᓂᕐᒥᓂ, ᐊᑐᕐᑎ ᒪᓕᑦᑎᖓᓗ ᐊᖏᕈᑕᐅᓯᒪᔪᖅ: 

• ᑐᓴᐅᒪᑎᑦᓯᒋᐊᓖᒃ ᐋᓐᓂᐊᓯᐅᕐᑎᑐᐃᓐᓇᒥᒃ ᑐᓴᐅᒪᑎᑕᐅᒍᑎᒥᓂᒃ ᐋᓐᓂᐊᓯᐅᕐᑎᓄᑦ 

ᐱᓪᓗᑯᒋᐊᓕᓕᕆᔨᓄᓪᓗ ᐅᓪᓗᐃᑦ ᑕᑯᔭᐅᕕᒋᒋᐊᓕᖏᑦ ᐱᓪᓗᒋᑦ, ᐊᕐᕕᑕᕐᓂᕆᒋᐊᓕᖏᑦ, 

ᑭᖑᓂᖓᒍᓪᓗ ᖃᓄᐃᓕᕐᒪᖔᑦ ᖃᐅᔨᒋᐊᕐᑕᐅᓂᕆᒋᐊᓕᖏᑦ ᐱᓪᓗᒋᑦ ᓯᕗᓂᕐᒥᓘᓐᓃᑦ 

ᖃᐅᔨᓴᕐᑕᐅᓂᕆᒋᐊᓕᖏᑦ ᐱᓪᓗᒋᑦ;  

• ᐋᓐᓂᐊᓯᐅᕐᑎᒥᓂᒃ ᑐᒃᓯᕋᕐᕕᖃᕐᓗᑎᒃ ᐋᓐᓂᐊᓯᐅᕐᑎᒧᑦ ᑕᑯᔭᐅᓯᒪᓂᕐᒥᓂᒃ ᓱᕐᑯᐃᑕᐅᒍᑎᒥᓂᒃ. 

6.2.4 ᐅᑎᕐᕕᐅᒍᑏᑦ ᑮᓇᐅᔭᕐᑐᕈᑎᕕᓂᕐᓄᑦ 

ᐊᑐᕐᑏᑦ ᓯᓂᑦᑕᑐᑦ ᐃᓚᓐᓈᑯᒥᓂ, ᐃᓚᒥᓂᓘᓐᓃᑦ ᓯᓂᑦᑕᕕᑐᐃᓐᓇᒥᓪᓘᓃᑦ ᐊᑭᓖᒍᑎᑦᓴᑖᕐᑎᑕᐅᒐᔭᕐᑐᑦ 

ᖃᑦᓯᐅᓂᖏᑦ ᐋᕐᕿᑕᐅᒌᕐᓯᒪᔪᓂᒃ ᒪᑯᓄᖓᐅᓕᖓᔪᓂᒃ: 

• ᓯᓂᑦᑕᐅᑎᒥᓂᒃ ᐅᓯᑲᑦᑕᑕᐅᒍᑎᒥᓂᓪᓗ ᐋᓐᓂᐊᕕᓕᐊᕆᐊᖃᓕᕈᑎᒃ  

• ᓂᕆᒃᑲᑕᐅᖃᑦᑕᓂᕐᒧᑦ 

• ᖃᖓᑦᑕᔫᕐᓂᐊᕕᒻᒥᑦ ᓯᓂᑦᑕᕕᑦᓴᒥᓅᕐᑕᐅᒍᑎᖏᑦ ᐊᐅᓪᓚᕆᐊᕐᑐᑎᑕᐅᓂᕐᒧᓗ 

ᐊᑐᕐᑎ ᒪᓕᑦᑎᖃᕈᓂ ᐊᖏᕈᑕᐅᓯᒪᔪᒥᒃ, ᒪᓕᑦᑎᒥᓂᒃ ᐃᓪᓗᐊᕈᓯᕐᒥᐅᒍᖃᑎᖃᕆᐊᖃᕐᐳᖅ. ᒪᓕᑦᑎ 

ᐊᑭᓕᕐᑕᐅᒋᐊᖃᕐᐳᖅ ᐋᕐᕿᓱᕐᑕᐅᓯᒪᒌᕐᑐᓂᒃ ᖃᑦᓯᐅᒋᐊᖃᕐᓂᖏᑦ: 

• ᓂᕆᒍᑎᖏᑦ 

• ᐊᑭᓕᕐᑕᐅᓗᓂ ᒪᓕᑦᓯᒪᓂᕐᒥᓄᑦ ᒍᓐᓇᕈᓂ  

ᐊᑐᕐᑎ ᐃᓘᓐᓇᖓᓂᒃ ᐊᑭᓕᕐᑐᐃᒋᐊᖃᕐᐳᖅ ᑮᓇᐅᔭᕐᑐᕈᑎᕕᓂᓕᒫᒥᓂᒃ ᒪᓕᑦᑕᖓᑕᓗ 

ᑮᓇᐅᔭᕐᑐᕈᑎᖏᓐᓂᒃ ᓯᓂᑦᑕᐅᑎᓂᒃ, ᐁᑦᓯᕋᕐᑕᐅᒍᑎᓂᒃ ᓂᕆᒍᑎᓂᓪᓗ. 

ᐊᖏᕈᑕᐅᓯᒪᔪᓂᒃ ᐊᑕᐅᓯᐊᕐᑐᓂᒃ ᐱᑎᑕᐅᒍᒪᒍᓂ, ᐊᑐᕐᑎ ᕿᓄᒍᑎᓕᐅᕆᐊᖃᕐᐳᖅ ᐋᓐᓂᐊᕕᒻᒧᑦ 

ᐊᐅᓪᓚᑎᑦᓯᔪᕕᓂᕐᒧᑦ ᑭᓇ ᖃᐅᔨᒋᐊᕐᕕᓴᐅᒻᒪᖔᑦ ᐋᓐᓂᐊᓯᐅᕐᑎᒪᕆᒻᒧᑦ ᐊᐅᓪᓚᑎᑦᓯᒍᒪᔪᕕᓂᕐᒧᑦ 

ᐊᑎᓕᐅᕐᕕᐅᒌᕐᓯᒪᔪᒥᒃ.  

ᐱᒍᑦᔭᐅᖁᔨᒍᑎᒃ ᓇᓗᓀᕐᓯᒍᑎᑕᖃᕆᐊᓕᒃ ᒪᑯᓂᖓ:  

1. ᓇᓃᓐᓂᖓᓂᒃ  

2. ᐅᓪᓗᖓᓂᒃ 

3. ᑐᓴᕐᑎᓯᒍᑎᒥᒃ ᑲᒪᒋᔭᐅᒍᑎᓂᒃ ᐱᒍᑦᔨᐅᑎᓂᓪᓘᓃᑦ ᓱᕐᖁᐃᓯᒍᑎᓂᓪᓗ ᑌᑲᓃᑦᑐᕕᓂᐅᓂᖓᓂᒃ 

ᑲᒪᒋᔭᐅᒋᐊᕐᑐᕕᒋᒋᐊᓕᒥᓂ ᐃᓄᓕᕆᔨᖓᓂᓘᓐᓃᑦ ᐃᓚᒌᓪᓘᓃᑦ ᐱᓇᓱᑦᑎᖓᓂᒃ, 

ᐊᖏᕈᑕᐅᒋᐊᓕᓐᓂᒃ. 

ᓯᓂᑦᑕᕆᐊᖃᕐᓂᕈᓂ ᓱᕐᖁᐃᑕᐅᒍᑎᓂᒃ ᐃᒻᒪᖃᐅᑎᑦᓴᖃᖕᖏᑐᑦ ᐋᓐᓂᐊᓯᐅᕐᑕᐅᓂᕐᒧᑦ 

ᐱᕙᓪᓕᖁᑎᑖᕐᑕᕈᑎᑦᓴᖏᑎᒍᑦ ᓯᓂᑦᑕᖁᔭᐅᓯᒪᓗᓂ, ᐊᑐᕐᑎ ᐊᑦᔨᖏᓐᓂᒃ ᐊᓪᓚᓯᒪᔪᐃᑦ 

ᐃᓚᐅᑎᑦᓯᒋᐊᓕᒃ ᐅᑎᕐᕕᐅᒍᒪᐅᑎᓕᐊᒥᓄᑦ ᐊᓪᓚᓯᒪᔭᒥᓄᑦ.  

ᐅᑎᕐᑎᓯᕕᐅᒍᑎᓕᒫᑦ ᑐᕃᓐᓇᑐᒃᑯᑦ ᑮᓇᐅᔭᕐᑯᕕᒋᔭᐅᔪᒨᕐᑕᐅᓲᑦ ᓇᔪᕐᑕᕕᓂᕐᒥᓃᒍᓐᓀᑐᖃᑐᐊᕐᒪᑦ 

ᐅᕝᕙᓘᓐᓃᑦ ᐱᓇᓱᐊᕈᓯᑕᒫᑦ ᐊᑯᓂᐅᓂᕐᓴᖅ ᐊᐅᓪᓚᓯᒪᔪᖃᑐᐊᕐᒪᑦ. 

7 ᓯᓂᑦᑕᐅᑏᑦ ᑐᖕᖓᕕᒋᑦᓱᒋᑦ ᐊᑕᐅᓯᐅᑦᑎᑐᑦ ᑲᒪᒋᔭᐅᒍᑎᑦᓴᖏᑦᑕ 

ᐸᕐᓀᑕᐅᓯᒪᒍᑎᖏᑦ (ICP) 

7.1.1 ᑐᕌᒉᑦ 

ᑐᕌᒐᖃᕈᑕᐅᕗᖅ ᓈᓗᓀᕐᑕᐅᓂᐊᕐᑎᓗᒍ ᐃᓄᐃᑦ ᐃᓕᕐᖁᓯᖓᑎᒎᑦᓯᐊᑐᒥᒃ ᐊᑦᑕᓀᑦᑐᒦᕝᕕᓴᑦᓯᐊᒥᓪᓗ 

ᓯᓂᑦᑕᕕᖃᕆᐊᖃᕐᓂᖅ, ᓂᕆᖃᑦᑕᕆᐊᖃᕐᓂᖅ ᐋᓐᓂᐊᕕᓕᐊᕐᑎᑕᐅᖃᑦᑕᕆᐊᖃᕐᓂᓗ ᑕᑯᔭᐅᒋᐊᕐᑐᕕᑦᓴᖓᑕ 

ᐅᓪᓗᖓᓂ ᑐᖕᖓᕕᒋᓗᒍ ᐊᑕᐅᓯᐅᑦᑎᑐᑦ ᑲᒪᒋᔭᐅᒍᑎᑦᓴᖏᑦᑕ ᐸᕐᓀᑕᐅᓯᒪᒍᑎᖏᑦ.  

7.1.2 ᐱᒍᑦᔭᐅᒍᓐᓇᑐᑦ 

ᐃᓚᐅᒍᑎᓕᒃ ᐅᕝᕙᓘᓐᓃᑦ ᐊᖏᕈᑕᐅᓯᒪᔪᖅ ᒪᓕᑦᑎ 

ᐊᒻᒪᓗ 

ᐊᑐᕐᑎ ᖃᓂᑕᙯᓐᓇᓯᐊᕆᐊᓕᒃ ᒪᒥᓴᕐᑕᐅᕕᒋᒋᐊᓕᒥᓂᒃ ᑕᑯᔭᐅᑲᑦᑕᕆᐊᖃᕐᓂᓕᒫᒥᓂ 

ᒪᒥᓴᕐᑕᐅᒋᐊᓪᓚᕆᐊᖃᕐᓂᕈᓂᓘᓐᓃᑦ ᓄᓇᓕᒥᓂ ᒪᒥᓴᕐᑕᐅᒍᑎᒋᒍᓐᓇᖏᑦᑕᒥᓂᒃ. 

ᐊᒻᒪᓗ 

ᐊᑕᐅᓯᐅᑦᑎᑐᑦ ᑲᒪᒋᔭᐅᒍᑎᑦᓴᖏᑦᑕ ᐸᕐᓀᑕᐅᓯᒪᒍᑎᖏᑦ ᐊᑐᐃᓐᓇᕈᕐᑎᑕᐅᓯᒪᔪᑦ ᐊᑦᔨᒌᖕᖏᑐᓂᒃ 

ᐱᓇᓱᕝᕕᓕᓐᓄᑦ. 

7.1.3 ᐊᐅᓚᑦᓯᓂᓕᕆᓂᕐᒧᑦ ᖃᓄᐃᓘᕈᓰᑦ 

ᖃᓄᐃᓘᕈᓯᖅ  ᐊᑑᑎᔭᐅᒍᓐᓇᑐᖅ ᐊᑕᐅᓯᐅᑦᑎᑐᑦ ᑲᒪᒋᔭᐅᒍᑎᑦᓴᖏᑦᑕ ᐸᕐᓀᑕᐅᓯᒪᒍᑎᖏᑦ 

ᑐᖕᖓᕕᒋᔭᐅᑎᓪᓗᒋᑦ. 

7.1.4 ᑮᓇᐅᔭᕐᑐᕈᑎᕕᓃᑦ ᐅᑎᕐᑎᑕᐅᒍᓐᓇᓂᖏᑦ 

ᑮᓇᐅᔭᕐᑐᕈᑎᕕᓃᑦ ᐅᑎᕐᑎᑕᐅᒍᓐᓇᑐᑦ ᑐᖕᖓᕕᐅᑎᓪᓗᒍ ᓇᓪᓕᐊᓂ ᓯᓂᑦᑕᓂᕕᓂᖓ ᐊᑕᐅᓯᐅᑦᑎᑐᑦ 

ᑲᒪᒋᔭᐅᒍᑎᑦᓴᖏᑦᑕ ᐸᕐᓀᑕᐅᓯᒪᒍᑎᖏᑎᒍᑦ ᑐᑭᑖᕐᑕᐅᓯᒪᔪᒥ ᖃᑦᓯᕌᕐᓂᕆᒋᐊᓕᖏᓪᓗ ᒪᓕᓪᓗᒋᑦ 

ᐃᓚᒋᐊᕈᑎᖓᓃᑦᑐᑦ 3-ᒥ.   

8 ᑮᓇᐅᔭᑎᒍᑦ ᐃᑲᔪᕐᓯᔭᐅᒍᑏᑦ ᐊᑯᓃᕐᑐᒥᒃ ᓯᓂᑦᑕᕕᒻᒦᑐᓅᓕᖓᔪᑦ  

8.1.1 ᑐᕌᒐᖅ 

ᑐᕌᒐᖃᕈᑕᐅᕗᖅ ᑮᓇᐅᔭᑎᒍᑦ ᐃᑲᔪᕐᓯᔭᐅᒍᓐᓇᓂᐊᕐᑎᓗᒋᑦ ᐊᑐᕐᑏᑦ ᖃᓂᑕᙯᓐᓇᕆᐊᓕᒃ 

ᒪᒥᓴᕐᑕᐅᕕᒋᒋᐊᓕᒥᓂᒃ ᐊᑯᓃᕐᑐᒧᑦ, ᖃᐅᔨᒪᓇᖕᖏᐸᓪᓗ ᖃᓄᓪᓗᐊᑎᒋ ᑕᑯᔭᐅᒋᐊᕐᑐᖃᑦᑕᕆᐊᖃᕐᓂᖓ 

ᐋᓐᓂᐊᓯᐅᕐᑕᐅᒋᐊᕐᑐᓗᓂ ᐅᕝᕙᓘᓐᓃᑦ ᒪᒥᓴᕐᑕᐅᒋᐊᕐᑐᓯᒪᓗᓂ ᓄᓇᓕᒥᓂ ᒪᒥᓴᕐᑕᐅᒍᑎᒋᒍᓐᓇᖏᑦᑕᒥᓂᒃ. 

ᐊᑕᐅᓯᐅᑦᑎᑐᓅᓕᖓᖕᖏᑐᖅ ᓅᑕᐅᒋᐊᖃᕐᓯᒪᔪᓄᑦ ᐅᕝᕙᓘᓐᓃᑦ ᐊᑯᓃᕐᑐᒥᒃ ᑲᒪᒋᔭᐅᕕᒻᒦᑐᓄᑦ (CHSLD-

ᓂ ᐊᓯᖏᓐᓂᓘᓐᓃᑦ) ᓄᓇᕕᒻᒥ ᓯᓚᑖᓂᓪᓘᓃᑦ ᓄᓇᕕᒻᒥ ᐃᓗᓯᓕᕆᕕᖃᕐᕕᐅᑉ 17. 

8.1.2 ᐱᒍᑦᔭᐅᒍᓐᓇᑐᑦ 

ᐃᓚᐅᒍᑎᓕᒃ ᐅᕝᕙᓘᓐᓃᑦ ᐊᖏᕈᑕᐅᓯᒪᔪᖅ ᒪᓕᑦᑎ 

ᐊᒻᒪᓗ 

ᐊᑐᕐᑎ ᖃᓂᑕᙯᓐᓇᓯᐊᕆᐊᓕᒃ ᒪᒥᓴᕐᑕᐅᕕᒋᒋᐊᓕᒥᓂᒃ ᑕᑯᔭᐅᑲᑦᑕᕆᐊᖃᕐᓂᓕᒫᒥᓂ 

ᒪᒥᓴᕐᑕᐅᒋᐊᓪᓚᕆᐊᖃᕐᓂᕈᓂᓘᓐᓃᑦ ᓄᓇᓕᒥᓂ ᒪᒥᓴᕐᑕᐅᒍᑎᒋᒍᓐᓇᖏᑦᑕᒥᓂᒃ. 

ᐊᒻᒪᓗ 

ᑲᒪᔨᒻᒪᕆᒋᒃ ᐋᓐᓂᐊᕖᒃ ᐃᓅᓕᑦᓯᕕᐅᑉ ᑐᓚᑦᑕᕕᐅᓪᓗ ᑭᒡᒐᑐᕐᑎᖏᓪᓘᓃᑦ ᕿᓄᒍᑎᓕᐅᕋᔭᕐᑐᑦ 

ᐊᖏᕐᑕᐅᒍᒪᐅᑎᒥᒃ ᓄᓇᓕᓕᒫᓂ ᑲᑎᒪᔨᓄᑦ ᓄᓇᕕᐅᑉ ᓯᓚᑖᓃᑦᑐᑦ ᐱᒍᑦᔨᐅᑏᑦ ᐱᓪᓗᒋᑦ (RCORS).    

8.1.3 ᐊᐅᓚᑦᓯᓂᓕᕆᓂᕐᒧᑦ ᖃᓄᐃᓘᕈᓰᑦ 

ᐊᑑᑎᓖᑦ ᖃᓄᐃᓘᕈᓰᑦ ᐊᑯᓂᕐᑐᒧᑦ ᑲᒪᒋᔭᐅᕕᒻᒦᒋᐊᓕᓐᓄᑦ. 

8.1.4 ᑮᓇᐅᔭᕐᑐᕈᑎᕕᓃᑦ ᐅᑎᕐᑎᑕᐅᒍᓐᓇᓂᖏᑦ 

ᑮᓇᐅᔭᕐᑐᕈᑎᕕᓃᑦ ᐅᑎᕐᑎᑕᐅᒍᓐᓇᑐᑦ ᑐᖕᖓᕕᐅᑎᓪᓗᒍ ᖃᑦᓯᕌᕐᓂᕆᒋᐊᓕᖏᑦ ᒪᓕᓪᓗᒋᑦ 

ᐃᓚᒋᐊᕈᑎᖓᓃᑦᑐᑦ 3-ᒥ.   

 

9 ᐃᓚᒋᔭᐅᔪᑦ ᐊᕐᕕᑕᕐᓂᒧᑦ ᑮᓇᐅᔭᕐᑐᕈᑎᕕᓂᖏᑦ  

ᑮᓇᐅᔭᖃᕐᑎᓯᒍᑏᑦ ᐃᒻᒪᖃᐅᑎᑦᓴᖃᖕᖏᑐᑦ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑦᓴᑖᕐᑕᕈᑎᑎᒍᑦ 

ᐊᕐᕕᑕᐅᑎᒋᔭᐅᒍᓐᓇᖏᑦᑐᑦ ᐃᓚᒋᔭᐅᔪᓄᑦ ᑕᑯᓂᐊᕐᓯᒪᔪᓄᑦ ᐊᑐᕐᑎᒥᒃ ᐅᕝᕙᓘᓐᓃᑦ 

ᓇᔪᕐᑎᒋᒋᐊᕐᑐᑕᖓᓂᒃ ᐊᑐᕐᑎᐅᑉ ᐊᑐᕐᑎ ᐊᔪᓕᕐᐸᓕᐊᒐᓗᐊᕐᐸᑦ ᐅᕝᕙᓘᓐᓃᑦ ᑕᑯᓂᐊᕈᑎᐅᒍᓐᓇᕋᑎᒃ 

ᐊᑯᓂᒋᐊᓪᓚᖅ ᑕᑯᓂᐊᕐᓯᒪᒍᒪᔪᖃᕐᐸᑦ. ᐃᓅᒍᓐᓀᔨᐊᖃᕐᓯᒪᔪᖃᕐᐸᑦ ᐊᑐᕐᑕᐅᒍᓐᓇᑑᒐᓗᐊᑦ 

ᐃᖏᕐᕋᐅᑎᑦᓴᖃᕐᑎᑕᐅᓂᒃᑯᑦ ᐋᓐᓂᐊᓂᓕᕆᓂᕐᒨᓕᖓᑎᓪᓗᒋᑦ.  

ᑭᓯᐊᓂᓕ, ᐋᓐᓂᐊᓯᐅᕐᑎᓄᑦ ᑐᑭᑖᕐᑕᐅᓯᒪᑎᓪᓗᒍ, ᓯᕗᓂᖓᒍᓪᓗ ᐊᖏᕈᑕᐅᓯᒪᕐᖄᕆᐊᖃᕐᐳᖅ 

ᑐᑭᑖᕈᑕᐅᓚᐅᕋᓂ ᐊᖏᕈᑕᐅᓂᑦᓴᖓ ᐋᓐᓂᐊᕕᓕᐊᕐᓯᒪᔪᒥᒃ ᒪᓕᑦᓯᒪᒋᐊᓕᐅᑉ ᐅᕝᕙᓘᓐᓃᑦ ᐱᖁᔭᑎᒍᑦ 

ᒪᓕᑦᓯᒪᒋᐊᓕᐅᑉ. ᐊᑕᐅᓯᑐᐃᓐᓇᒥᒃ ᒪᓕᑦᑐᓴᒥᒃ ᐊᖏᕈᑕᐅᓯᒪᔪᖃᕈᓐᓇᑐᖅ, ᐊᓯᖏᑦ 

ᐱᑦᔪᑕᐅᒐᓗᐊᕐᒥᑎᓪᓗᒋᑦ ᓇᔪᓕᒫᖃᑦᑕᕆᐊᕐᑐᓗᓂ ᐊᔪᓕᕐᐸᓕᐊᔪᒥᒃ. 

10 ᐊᑐᕐᑎᐅᑉ ᒪᓕᑦᑎᖃᕈᓐᓇᓂᖓ  

10.1 ᑐᕌᒐᖅ 

ᒪᓕᑦᑎ ᑲᒪᖏᓐᓇᓕᒫᑦᓯᐊᕆᐊᓕᒃ ᓇᔪᖃᑦᑕᓗᓂᓗ ᐊᑐᕐᑎᒥᒃ ᓄᓇᓕᒥᑕ ᐊᓯᐊᓄᑦ ᑲᒪᒋᔭᐅᒋᐊᕐᑐᓯᒪᔪᒥᒃ 

ᐱᖁᔭᑎᒍᑦ, ᐃᓅᓯᒃᑯᑦ ᐋᓐᓂᐊᓂᕐᒥᓄᓪᓘᓃᑦ ᐃᒻᒥᓂᕿᓗᓂ ᐊᕐᕕᑕᕈᓐᓇᖏᑉᐸᑦ ᐊᑐᕐᑎ. 

ᐊᖏᕈᑕᐅᓯᒪᔪᖅ ᒪᓕᑦᑎᓴᐅᓗᓂ ᐊᑐᕐᑎᐅᑉ ᐃᓪᓗᐊᕈᓯᕐᒦᖃᑎᒋᒋᐊᓕᖓ, ᖃᕆᐊᕐᒥᓃᖃᑎᒋᒋᐊᓕᖓ. 

ᐊᑕᐅᓯᖅ ᒪᓕᑦᑎᒋᔭᐅᒍᓗᑐᐃᓐᓇᓚᖓᔪᖅ ᐊᖏᕈᑕᐅᒍᓐᓇᑐᖅ ᐱᖁᔭᑎᒍᑦ, ᐃᓅᓯᒃᑯᑦ 

ᐋᓐᓂᐊᓯᐅᕐᑕᐅᒋᐊᖃᕐᓂᑯᓪᓗ ᒪᓕᑦᑎᖃᕆᐊᖃᕐᑐᖃᕐᐸᒃ ᐊᑐᕐᑎᓗ ᑖᓐᓇᑑᓗᓂ ᐊᕐᕕᑕᕈᓐᓇᖏᑦᑑᐸᑦ, 

ᐆᑦᑐᕋᐅᑎᒃᑲ ᐊᑐᕐᑎ:  

• ᐅᑭᐅᑭᓗᐊᕐᐸᑦ; 

• ᖃᓄᐃᓪᓚᕆᑐᐊᕐᐸᑦ; 

• ᐊᔪᓕᕆᐊᕕᑐᐊᕐᐸᑦ; 

• ᐱᐊᕋᑦᓴᓕᒃ ᑭᖑᓂᖓᒍᑦ ᖃᓄᐃᓕᕐᒪᖔᑦ ᖃᐅᔨᓴᕐᑕᐅᒋᐊᕐᑐᕆᐊᖃᕐᐸᑦ ᐱᐊᕋᑦᓴᑖᕆᐊᕐᑐᐸᓪᓘᓃᑦ; 

• ᐊᒫᒪᑦᑎᓯᑉᐸᑦ ᕿᑐᕐᖓᖃᕐᓗᓂ ᖁᓕᓪᓗ ᒪᕐᕈᓗᓐᓂᒃ ᑕᖅᑭᖃᕋᑕᖕᖏᑐᒥᒃ; 

• ᖃᐅᔨᔭᐅᓯᒪᑉᐸᑦ ᑲᒡᒍᑎᖃᕐᓗᓂ ᑲᒡᒍᑎᖃᕐᓂᐊᖒᕆᔭᐅᓗᓂᓘᓐᓃᑦ; 

• ᖃᓪᓗᓈᑎᑑᕈᓐᓇᖏᑉᐸᑦ ᐅᐃᒍᐃᑎᑐᓪᓘᓃᑦ ᑐᑭᓯᒪᓇᒋᓪᓗ; 

• ᐱᐊᕋᑦᓭᑕᐅᒋᐊᕐᑐᐸᑦ; 

• ᐃᒻᒥᓂᕿᕐᖃᔭᖕᖏᐸᑦ ᐊᑐᕐᑎ ᑲᒪᕐᖃᔭᕈᓐᓀᓗᓂᐊᓪᓛᑦ ᐃᒻᒥᓂᒃ; 

• ᐃᓱᒪᒥᓂᒃ ᐃᑲᔪᕐᑕᐅᒍᑎᖃᕆᐊᖃᕐᐸᑦ ᐃᓱᒪᒥᑕᓗ ᐱᔮᓄᑦ ᐊᑦᑕᓇᕐᓯᑐᐃᓐᓇᕆᐊᖃᕐᐸᑦ 

ᐊᓯᒥᓂᓪᓘᓃᑦ ᐊᑦᑕᓇᕐᓯᑎᑦᓯᑐᐃᓐᓇᕆᐊᖃᕐᐸᑦ; 

• ᐋᓐᓂᐊᓯᐅᕐᑕᐅᒋᐊᖃᕐᐸᑦ (ᓯᓂᑦᑎᑕᐅᒋᐊᖃᕐᓂᐸᓪᓘᓃᑦ ᐋᓐᓂᐊᕕᒻᒦᒋᐊᖃᓚᖓᒍᓐᓀᓗᓂ) 

ᐃᑲᔪᕐᑕᐅᒋᐊᖃᕐᓗᓂ ᐊᕐᕕᑕᕐᓂᒥᓂ; 

• ᐃᒣᓘᖃᑦᑕᕆᐊᖃᕐᖁᑏᓚᔭᐅᒍᑎᒥᓂᒃ ᐱᑎᑕᐅᓯᒪᒋᐊᖃᕐᐸᑦ ᐊᓇᕐᕋᒥ 

ᐋᓐᓂᐊᓯᐅᕐᑕᐅᒍᑎᒋᒋᐊᓕᒥᓅᓕᖓᔪᓂᒃ ᖃᓄᐃᓘᕐᑕᐅᒍᑎᒋᒋᐊᓕᒥᓂᓪᓘᓃᑦ ᑖᓐᓇᑑᓗᓂ 

ᐊᑐᐊᕋᑦᓴᕆᖕᖏᑕᒥᓂᒃ; 

• ᓯᕿᓂᕐᒧᑦ ᐊᐅᓪᓚᕆᐅᑦᓯᐊᑐᐊᕐᐸᑦ 

• 65 ᐅᖓᑖᓅᕐᑐᓂᒃ ᐅᑭᐅᖃᕐᐸᑦ 

ᒪᓕᑦᑎᐅᒍᓗᑐᐃᓐᓇᓚᖓᔪᒥᒃ ᒪᓕᑦᑐᖃᓚᖓᑉᐸᑦ ᕿᓄᒍᑎᓕᐅᕈᑕᐅᒋᐊᖃᕐᐳᖅ ᓴᐳᑦᔭᐅᓗᓂᓘᓐᓃᑦ 

ᓄᓇᓕᒻᒥ ᐋᓐᓂᐊᓯᐅᕐᑎᓄᑦ, ᐃᒣᓕᖓᖕᖏᐸᑦ: 

• ᐊᑐᕐᑎ ᐅᑭᐅᑭᓗᐊᕐᐸᑦ ᐃᓅᓕᕐᕕᕕᓂᖓᑕ ᐅᓪᓗᖓ ᑐᖕᖓᕕᒋᓗᒍ, ᐅᑭᐅᑭᓗᐊᕐᑐᓕᒫᑦ 

ᒪᓕᑦᑎᐅᒍᓗᑐᐃᓐᓇᓚᖓᔪᒥᒃ ᒪᓕᑦᑎᖃᕈᓐᓇᐳᑦ 

• ᐊᑐᕐᑎ ᐱᐊᕋᑦᓴᓕᒃ ᐱᐊᕋᕐᑖᕆᐊᕐᑐᐸᑦ; ᐊᑐᕐᑎᓕᒫᑦ ᐱᐊᕋᕐᑖᕆᐊᕐᑐᑐᒥᒃ ᒪᓕᑦᑐᑦ 

ᒪᓕᑦᑎᑐᐃᓐᓇᐅᓂᕋᕐᑕᐅᒍᓐᓇᐳᑦ ᐊᑭᓕᕋᑦᓭᑦ ᐊᑭᓕᕐᑕᐅᑎᓪᓗᒋᑦ; 

• ᐊᑐᕐᑎ ᓯᓂᑦᑎᑕᐅᒋᐊᕐᑐᐸᑦ ᐋᓐᓂᐊᓯᐅᕐᑕᐅᒋᐊᖃᕐᓂᒥᓄᑦ ᐅᓪᓗᓭᓐᓇᖅ ᑲᒪᒋᔭᐅᒋᐊᕐᑐᑐᐃᓐᓇᓗᓂ 

ᐊᓇᕐᕋᒥᓄᓪᓗ ᐊᕐᕕᑕᕈᓐᓇᓚᖓᒐᓂ, ᒪᓕᑦᑎᖃᕈᓐᓀᓗᓂ ᖃᓄᐃᓘᖁᔨᒍᑏᑦ ᒪᓕᑦᓱᒋᑦ: 

ᐅᕝᕙᓘᓐᓃᑦ 

• ᐊᓪᓚᖁᑎᓃᑦᑐᖃᕐᐸᑦ ᐊᑐᕐᑎᐅᑉ ᐊᓪᓚᖁᑎᖏᓐᓂ ᒪᓕᑦᑎᖃᕆᐊᖃᕐᓂᕃᔪᓂᒃ 

ᒪᓕᑦᑎᒋᔭᐅᑐᐃᓐᓇᓚᖓᔪᒥᒃ ᒪᑯᐊ ᐆᑦᑐᕋᐅᑎᒃᑲ:  

o ᐅᖃᐅᓯᖃᑎᒋᔭᐅᖕᖏᐸᑦ 

o ᒪᓕᑦᑎᖃᖃᑦᑕᓯᒪᑉᐸᑦ ᐊᖏᕈᑕᐅᓯᒪᔪᒥᒃ ᑌᒣᑦᑐᓭᓐᓇᓂᒃ 

ᒪᒥᓴᕐᑕᐅᒋᐊᕐᑐᕈᑎᖃᕆᐊᖃᕐᓂᒧᑦ 

o ᐊᑐᕐᑎ ᐃᒻᒥᓂᕿᕐᖃᔭᖕᖏᓚᕆᓐᓂᑯᒧᑦ ᒪᓕᑦᑎᖃᕆᐊᖃᖏᓐᓇᓲᒍᑉᐸᑦ ᐊᕐᕕᑕᓕᕈᓂ. 

ᖃᓄᐃᒍᑎᓪᓚᕆᖓ ᖃᐅᔨᒪᔭᐅᓪᓚᕆᒋᐊᖃᕋᓂ. ᑭᓯᐊᓂ, ᐱᑦᔪᑎᑦᓴᒋᐊᓪᓓᑦ ᕿᓄᒍᑕᐅᑐᐃᓐᓇᕆᐊᖃᕐᒥᔪᑦ 

ᐃᓚᖓᒎᒐᓗᐊᖅ. 

ᐋᓐᓂᐊᕕᒃ ᐊᐅᓪᓚᖁᔨᓯᒪᔪᖅ ᐊᖏᕈᑎᖃᕈᓐᓇᑐᖅ ᓇᓪᓕᐊ ᒪᓕᑦᑎᐅᓂᐊᕐᒪᖔᑦ. ᒪᓕᑦᑎᓴᖅ 

ᐱᒍᓐᓇᓯᐊᕆᐊᓕᒃ ᑕᑎᒋᔭᐅᑦᓯᐊᕈᓐᓇᓗᓂᓗ 18-ᓂᒃ ᐅᑭᐅᖃᕐᓗᓂ ᐊᖓᔪᑦᓯᐅᓗᓂᓘᓐᓃᑦ. ᐋᓐᓂᐊᕕᒃ 

ᐊᐅᓪᓚᖁᔨᓯᒪᔪᖅ ᓇᓗᓀᕐᓯᓯᒪᕐᖄᕆᐊᖃᓲᖅ ᒪᓕᑦᑎᐅᒍᓐᓇᑐᒥᒃ ᐊᖏᕈᑕᐅᓚᐅᕐᑎᓇᒍ.  

10.1.1 ᒪᓕᑦᑏᑦ ᐊᑐᕐᑎᓂᒃ 18-ᓂᒃ ᐅᑭᐅᖃᕋᑕᖕᖏᑐᓂᒃ 

ᐅᑭᐅᑭᓗᐊᕐᑐᓕᒫᑦ ᒪᓕᑦᑎᒋᔭᐅᑐᐃᓐᓇᓚᖓᔪᒥᒃ ᒪᓕᑦᑎᖃᕐᑎᑕᐅᒍᓐᓇᑐᑦ, ᑭᓯᐊᓂ ᐊᑐᕐᑎ ᐅᑭᐅᓕᒃ 14-

ᓂᑦ 17-ᓄᑦ ᐊᕐᕕᑕᕈᓐᓇᕈᒪᒍᓐᓇᒥᔪᑦ ᒪᓕᑦᑎᖃᕈᓐᓀᓗᑎᒃ. ᑌᒣᒍᒪᑉᐸᓗ, ᑲᒪᔨᖏᑦ ᐊᓪᓚᓯᒪᔪᓂᒃ 

ᐊᖏᕐᓯᒪᐅᑎᓕᐅᕈᓐᓇᐳᑦ. 

10.1.2 ᒪᓕᑦᑎᖃᕐᓂᖅ ᖃᖓᑦᑕᔫᒃᑯᑦ ᐅᐃᒪᓇᕐᑐᑯᑦ ᐊᐅᓪᓚᑎᑕᐅᔪᖃᕐᑎᓗᒍ (EVAQ) 

ᖃᖓᑦᑕᔫᒃᑯᑦ ᐅᐃᒪᓇᕐᑐᑯᑦ ᐊᐅᓪᓚᑎᑦᓯᓂᐅᑉ ᖃᓄᐃᓘᕈᓯᕐᑕᖏᓐᓂ ᐅᖃᐅᓯᕐᑕᖃᕐᐳᖅ ᖃᖓᑦᑕᔫᖅ 

ᐋᓐᓂᐊᔪᓂᒃ ᐊᐅᓪᓚᐅᔨᓲᖅ (ᑲᖓᑦᑕᔫᖅ ᐅᐃᒪᓇᕐᑐᓕᕆᕕᒃ) ᑲᒪᒋᔭᐅᖏᓐᓇᕆᐊᓕᓐᓂᒃ ᑲᒪᕕᐅᓲᒍᒻᒪᑦ. 

ᑌᒣᒻᒪᑦ ᐃᓂᑦᓴᖃᓲᒍᖕᖏᓚᖅ ᒪᓕᑦᑎᓄᑦ. ᑭᓯᐊᓂ ᕿᑐᕐᖓᓕᒃ ᑲᒪᔨᓘᓐᓃᑦ ᑲᒃᑲᓛᒥᒃ, ᐱᐊᕋᕐᒥᒃ 

ᐊᐅᓪᓚᖃᑕᐅᒍᓐᓇᑑᒐᓗᐊᖅ. ᐋᓐᓂᐊᕕᒃ ᐊᐅᓪᓚᑎᑦᓯᔪᖅ ᑐᓴᐅᒪᑎᑦᓯᒋᐊᓕᒃ ᐅᐃᒪᓇᕐᓯᔫᑉ 

ᐃᓚᓪᓗᑐᖏᓐᓂᒃ ᑕᒪᓐᓇ ᐱᓪᓗᒍ. ᒪᓕᑦᑎᒋᒋᐊᓕᖓ ᐊᖏᕐᑕᐅᓯᒪᓗᓂ ᖃᐅᑐᐊᕐᐸᑦ ᐊᐅᓪᓚᑎᑕᐅᒐᔭᕐᑐᖅ, 

ᒋᐊᖃᕈᓂ. ᐊᑐᕐᑎ ᐃᓅᒍᓐᓀᑐᐃᓐᓇᕆᐊᖃᕐᐸᑦ, ᒪᓕᑦᑎᖓ ᐁᑉᐸᖃᕈᓐᓇᑐᖅ ᐊᖏᕈᑕᐅᓯᒪᓗᓂ.   

11 ᒪᓕᑦᑎᐅᒍᓐᓇᑐᑦ 

ᒪᓕᑦᑎᐅᒍᓐᓇᑐᖅ ᐊᖏᕈᑕᐅᓯᒪᓕᕐᐸᑦ, ᐊᖏᕈᑕᐅᓯᒪᔪᖅ ᒪᓕᑦᑎ ᐃᑲᔪᕈᓐᓇᓯᐊᕆᐊᓕᒃ 

ᐃᑲᔪᕈᒪᓂᖃᑦᓯᐊᓗᓂᓗ ᐊᑐᕐᑎᐅᑉ ᑭᖕᖒᒪᒋᔭᖏᓐᓂᒃ ᒪᓕᑦᓯᒪᓂᓕᒫᕐᒥᓂ.  

ᐊᖏᕈᑕᐅᓯᒪᔪᖅ ᒪᓕᑦᑎ ᑲᒪᑦᓯᐊᕈᓐᓇᓗᓂ 18-ᓂᒃ ᐅᑭᐅᖃᕆᐊᓕᒃ ᐊᖓᔪᑦᓯᐅᓗᓂᓘᓐᓃᑦ, 

ᐃᓄᒃᑎᑑᕈᓐᓇᓗᓂ ᖃᓪᓗᓈᑎᑑᕈᓐᓇᓗᓂᓗ ᐅᐃᒍᐃᑎᑑᕈᓐᓇᓗᓂᓘᓐᓃᑦ 

ᐊᑐᕐᑎᐅᑉ ᑲᒪᒋᔭᐅᒍᑎᒋᒋᐊᓕᖏᑦ ᒪᓕᓪᓗᒋᑦ, ᒪᓕᑦᑎ ᐃᒣᒋᐊᓕᒃ: 

• ᐊᑎᓕᐅᕐᕕᖃᕈᓐᓇᓗᓂ ᐊᖏᕈᑎᒥᒃ ᐊᑐᕐᑎᐅᓗ ᐅᕝᕙᓘᓐᓃᑦ ᖃᓄᐃᓐᓂᕆᓯᒪᔭᖏᓐᓂᒃ 

ᖃᐅᔨᒪᔨᐅᓗᓂ ᒋᐊᖃᓕᕈᓂ; 

• ᐊᑐᕐᑎᐅᑉ ᐃᓚᖏᓐᓂᒃ ᑐᓴᐅᒪᑎᑦᓯᒍᓐᓇᓗᓂ, ᓯᓂᑦᑕᕖᓪᓗ ᐊᐅᓚᑦᓯᔨᖏᓐᓂᒃ, 

ᐋᓐᓂᐊᓯᐅᕐᑎᓂᓪᓗ, ᐋᓐᓂᐊᓯᐅᕐᑎᒪᕆᓐᓂᓗ ᐃᓕᓴᕐᓯᒪᔭᒥᓂᒃ ᐋᓐᓂᐊᓯᐅᕐᑎᒪᕆᐅᒍᑎᓕᓐᓂᒃ 

ᐋᓐᓂᐊᕕᒻᒥᓗ ᐊᐅᓪᓚᑎᑦᓯᔪᕕᓂᕐᒥᒃ; 

• ᑎᒥᒻᒥᒍᑦ ᐱᕐᖃᔭᖕᖏᑕᖏᓐᓂᒃ ᐊᑐᕐᑎᐅᑉ ᑲᒪᒍᓐᓇᓯᐊᕐᓗᓂ ᐊᓯᖏᑎᒍᓪᓗ ᑭᖕᖒᒪᒋᔭᖏᓐᓂᒃ 

ᐱᒍᑦᔨᖃᑦᑕᓗᓂ (ᒪᓕᑦᑎ ᐃᒻᒥᓂᕿᒍᓐᓇᓯᐊᕆᐊᓕᒃ ᒪᓕᑦᓯᒪᓂᓕᒫᒥᓂ, ᑕᒪᓐᓇ ᐱᓪᓚᕆᐅᒻᒪᑦ 

ᐊᑐᕐᑎ ᐋᓐᓂᐊᕕᒻᒨᑕᐅᑐᐃᓐᓇᕆᐊᖃᕐᓂᐸᑦ, ᒪᓕᑦᑎ ᐃᓄᑑᓯᑐᐃᓐᓇᕆᐊᖃᕐᒪᑦ) 

• ᑐᓵᔨᐅᒍᓐᓇᓗᓂ ᐃᓄᒃᑎᑐᑦ ᐁᑉᐱᐅᑎᖃᕐᑎᓗᒍ ᖃᓪᓗᓈᑎᑑᕐᑐᒥᒃ ᐅᐃᒍᐃᑎᑑᕐᑐᒥᓪᓘᓃᑦ 

• ᐊᑐᕐᑎᒥᒃ ᐃᑲᔪᕐᓯᒪᒍᓐᓇᓯᐊᕐᓗᓂ ᓇᔪᑦᓯᐊᖃᑦᑕᓗᒍ. 

11.1.1 ᐊᐅᓚᑦᓯᓂᓕᕆᓂᕐᒧᑦ ᖃᓄᐃᓘᕈᓰᑦ 

ᐋᓐᓂᐊᕕᒻᒥᑦ ᐊᐅᓪᓚᑎᑦᓯᒍᒪᓯᒪᔪᒥᑦ ᑐᓴᕐᑎᑕᐅᒐᔭᕐᑐᖅ ᐊᑐᕐᑎ ᓱᖃᑦᑕᕆᐊᖃᓛᕐᒪᖔᕐᒥ, ᓱᓇᓂᓪᓗ 

ᐱᔭᑦᓴᖃᕐᒪᖔᕐᒥ. 

ᐊᐅᓪᓚᓚᐅᕋᓂ ᓄᓇᒥᓂᑦ. ᐊᖏᕈᑕᐅᓯᒪᔪᖅ ᒪᓕᑦᑎ ᐃᒣᒋᐊᖃᕐᐳᖅ:  

• ᐊᓪᓚᒋᐊᓕᒥᓂᒃ ᐊᖏᖃᑎᒌᒍᑎᒥ ᐊᓪᓚᓯᐊᕐᓗᓂ (ᐃᓚᒋᐊᕈᑎᑕᖓᓂ 2-ᒥ);  

• ᒪᓕᑦᓯᐊᓚᖓᓂᕋᕐᓗᓂ ᐱᔭᑦᓴᕆᒋᐊᓕᒥᓂᒃ ᑲᒪᒋᔭᑦᓴᒥᓂᓪᓗ ᐊᖕᖔᓯᐊᓚᖓᓂᕋᕐᓗᓂᓗ 

ᒪᓕᒐᕐᓂᒃ ᖃᓄᐃᓘᕈᔨᒍᑎᓂᓪᓗ ᐊᕐᕕᑕᕐᓂᒥᓂ ᓯᓂᑦᑕᕕᒻᒦᒻᒦᓂᕐᒥᓂᓪᓗ ᐊᖏᖃᑎᒌᒍᑎᒥ 

ᐊᓪᓚᓯᒪᔪᓂ ᐊᓪᓚᑕᐅᓯᒪᔪᓂᒃ (ᐃᓚᒋᐊᕈᑎᑕᖓᓂ 2-ᒥ);   

 

ᒪᓕᑦᑎ ᐱᔭᑦᓴᕆᒋᐊᓕᒥᓂᒃ ᑲᒪᓐᓂᖏᑦᑐᖅ ᓯᕗᓂᕐᒥ ᒪᓕᑦᑎᐅᑎᑕᐅᑦᓵᕋᔭᖕᖏᑐᖅ. 

11.1.2 ᑮᓇᐅᔭᕐᑐᕈᑎᕕᓃᑦ ᐅᑎᕐᑎᑕᐅᒍᓐᓇᓂᖏᑦ 

ᑮᓇᐅᔭᕐᑐᕈᑎᕕᓃᑦ ᐅᑎᕐᑎᑕᐅᒍᓐᓇᑐᑦ ᑐᖕᖓᕕᐅᑎᓪᓗᒍ ᖃᑦᓯᕌᕐᓂᕆᒋᐊᓕᖏᑦ ᒪᓕᓪᓗᒋᑦ 

ᐃᓚᒋᐊᕈᑎᖓᓃᑦᑐᑦ 3-ᒥ. ᖃᑦᓯᕌᕐᓂᕆᒋᐊᓕᖏᑦ ᐊᓯᑦᔨᖃᑦᑕᓛᕐᑐᑦ ᐁᕆᓕ 1-ᒍᒋᐊᑕᒫᑦ ᐊᕐᕌᒍᑕᒫᑦ.   

 

11.1.3 ᑲᒪᒋᔭᑦᓴᓖᑦ ᐊᑭᓕᕆᐊᓕᓐᓂᒃ 

ᒪᓕᑦᑎᐅᑉ ᐃᖏᕐᕋᐅᑎᑦᓴᖏᑦ, ᓯᓂᑦᑕᐅᑎᑦᓴᖏᑦ ᓂᕆᒍᑎᑦᓴᖏᓪᓗ ᐊᑭᓕᕐᑕᐅᒐᔭᕐᑐᑦ ᐋᓐᓂᐊᕕᒻᒧᑦ 

ᐊᐅᓪᓚᑎᑦᓯᔪᕕᓂᕐᒧᑦ ᑌᒪ ᓄᑦᑎᑕᐅᓂᐊᓕᕋᒥᒃ ᓇᓪᓕᐊᓄᑦ ᐃᑲᔪᕐᓯᒍᑎᑦᓴᓅᓕᖓᔪᓄᑦ ᑮᓇᐅᔦᓪᓘᓃᑦ 

ᑐᕌᒐᖏᓐᓄᑦ. 

12 ᒪᓕᒐᐅᑉ ᐊᑐᕐᑕᐅᓂᕆᒋᐊᓕᖓ 

ᑖᓐᓇ ᒪᓕᒐᖅ ᐊᑐᕈᓐᓀᑎᑦᓯᒍᑎᐅᔪᖅ ᒪᓕᒐᐅᖃᑦᑕᓯᒪᔪᓂᒃ ᓱᓕᓂᕐᓴᐅᓯᑦᓱᓂᓗ ᑕᒪᓐᓇ ᐱᓪᓗᒍ.  

13 ᐳᕐᑐᓂᕐᓴᒋᐊᓪᓚᒧᑦ ᑐᑭᑖᕐᑕᐅᒍᓯᖅ 

ᐊᑐᕐᑎ ᐳᕐᑐᓂᕐᓴᒋᐊᓪᓚᒧᑦ ᑐᑭᑖᕐᑕᐅᒋᐊᓪᓚᕋᓱᐊᕈᓐᓇᑐᖅ ᐊᖏᕐᑕᐅᓂᖕᖏᑯᓂ 

ᐱᕙᓪᓕᖁᑎᑖᕐᑕᕈᑎᑦᓴᑖᕈᒪᓂᕐᒥᓂᒃ ᓄᓇᕕᒻᒥᐅᑦ ᐃᒻᒪᖃᐅᑎᑦᓴᖃᖕᖏᑐᑦ ᐋᓐᓂᐊᓯᐅᕐᑕᐅᓂᕐᒧᑦ 

ᐱᕙᓪᓕᖁᑎᑖᕐᑕᕈᑎᑦᓴᖏᓐᓂᒃ ᐱᓇᓱᒍᑎᓄᑦ ᓱᓇᓪᓗᑰᓂᖏᑦ ᐊᓪᓚᑕᐅᓯᒪᔪᓄᑦ ᓄᓇᓕᓕᒫᓂ ᒪᓕᒐᐅᑦ 

ᐃᓂᓪᓚᑕᐅᓯᒪᒍᑎᖓᓃᑦᑐᓂ ᓄᓇᕕᒻᒥᐅᑉ ᐃᒻᒪᖃᐅᑎᑦᓴᖃᖕᖏᑐᑦ ᐋᓐᓂᐊᓯᐅᕐᑕᐅᓂᕐᒧᑦ 

ᐱᕙᓪᓕᖁᑎᑖᕐᑕᕈᑎᑦᓴᖏᓐᓂᒃ ᐱᓇᓱᒍᑎᓂ.   

ᐃᓚᒋᐊᕈᑎᑕᖓ 1 - ᐊᑐᕐᑎᐅᑉ ᐊᖏᖃᑎᖃᕐᓯᒪᓂᕋᐅᑎᖓ  

ᐊᑐᕐᑎᐅᑉ ᐊᖏᖃᑎᖃᕐᓯᒪᓂᕋᐅᑎᖓ 

ᓄᓇᓕᓕᒫᓂ ᐋᓐᓂᐊᕕᓕᐊᕐᓂᒧᑦ ᐊᐅᓪᓚᑲᑦᑕᓂᕐᒧᑦ ᒪᓕᒐᖅ/ ᐃᒻᒪᖃᐅᑎᑦᓴᖃᖕᖏᑐᑦ ᐋᓐᓂᐊᓯᐅᕐᑕᐅᓂᕐᒧᑦ 

ᐱᕙᓪᓕᖁᑎᑖᕐᑕᕈᑎᑦᓴᖏᑦ ᓄᓇᕕᒻᒥ  

ᐃᓚᒋᐊᕈᑎᑕᖓ 2 - ᒪᓕᑦᑎᐅᑉ ᐊᖏᖃᑎᖃᕐᓯᒪᒍᑎᖓ  

ᒪᓕᑦᑎᐅᑉ ᐊᖏᖃᑎᖃᕐᓯᒪᓂᕋᕈᑎᖓ 

ᓄᓇᓕᓕᒫᓂ ᐋᓐᓂᐊᕕᓕᐊᕐᓂᒧᑦ ᐊᐅᓪᓚᑲᑦᑕᓂᕐᒧᑦ ᒪᓕᒐᖅ / ᐃᒻᒪᖃᐅᑎᑦᓴᖃᖕᖏᑐᑦ 

ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑖᕐᑕᕈᑎᑦᓴᖏᑦ ᓄᓇᕕᒻᒥᐅᑦ 

27 

 

ᐃᓚᒋᐊᕈᑎᑕᖓ 3 - ᑮᓇᐅᔭᕐᑐᕈᑎᕕᓃᑦ ᐅᑎᕐᑎᑕᐅᒍᑎᑦᓴᖏᑦ   

ᐊᑐᕐᓂᖃᓛᕐᑐᑦ ᒫᑦᓯ 31, 2026 ᑎᑭᓪᓗᒍ 
 

 
ᐊᑭᑦᓴᓕᐊᒍᓯᒪᔪᑦ ᐊᓯᑦᔨᑕᐅᓛᕐᑐᑦ ᐁᕆᓕ 1-ᒍᓕᕐᐸᑦ ᐊᕐᕌᒍᑕᒫᑦ 

ᐃᓚᒋᐊᕈᑎᑕᖓ 4 - ᐃᓄᒻᒪᕆᓐᓅᓕᖓᔪᑦ - ᐊᑐᕐᑏᑦ ᒪᓕᑦᑎᖃᕈᓐᓇᓂᖓ 

ᐃᓚᒋᐊᕈᑎᑕᖓ 5 - ᐅᑭᐅᑭᓗᐊᕐᑐᓅᓕᖓᔪᖅ - ᐊᑐᕐᑎᐅᑉ ᒪᓕᑦᑎᖃᕈᓐᓇᓂᖓ 

 

 


